
Nikol Paşinyan və 
komandası yarıtmaz 
xarici siyasət 
nəticəsində ölkəni Qərb 
casuslarının oylağına 
çevirib. Bu isə qonşu 
dövlətlər tərəfindən 
xoş qarşılanmır və 
regiondakı sabitliyə 
təhlükə kimi görülür.

Təcili tibbi yardımdakı 
problemlər aktual 
olaraq qalır. TƏBİB 
bildirir ki, təcili tibbi 
yardım stansiyalarının 
yerləşməsinə yenidən 
baxılır və əlavə 
məntəqələrin təşkil 
olunması nəzərdən 
keçirilir.

İyunun 14-də sayca 17-
ci Avropa çempionatı 
start götürəcək. Yarışa 
Almaniya ev sahibliyi 
edəcək. Üçüncü dəfə 
qitənin ən güclü 
yığmalarına qucaq 
açacaq almanlar 
çempionatı 10 şəhərdə 
təşkil edəcəklər.

Telman Hacıyevin yazıb-
yaratdığı mahnılar illər 
keçsə də, efirlərdən 
düşmür, ahəngi 
qulaqlardadır. Bəstəkarın 
adı az-az xatırlansa da, 
mahnıları könüllərdə 
zamanın möhtəşəmliyini 
poza bilməyəcəyi bir 
abidə ucaldıb.

Dövlət büdcəsində 
neftin bir barelinin 
qiymətinin 60 dollardan 
75 dollara qədər 
artırılması planlaşdırılır. 
Ekspertlərin qənaətinə 
görə, bu dəyişiklik üçün 
əsas var. Amma risklərin 
olması da diqqətdən 
qaçmamalıdır. 

İRƏVAN QƏRBİN 
CASUS YUVASI 
ROLUNDA 

TƏCİLİ TİBBİ 
YARDIM TƏCİLİ 
OLMAYANDA 

SƏHİFƏ 4-də

Bakı Enerji Həftəsi “Caspian 
Oil&Gas” və “Caspian Power” 
sərgilərini özündə birləşdirib. 
Enerji Həftəsi bütün dünyanın 
enerji sənayesi sahəsində mövcud 
olan liderlərini bir araya gətirir. 
Azərbaycan Prezidenti İlham 
Əliyevin Bakı Enerji Həftəsinin açılış 
mərasimində iştirakı bu tədbirin 
yüksək statusunu təsdiqləyir.

Təbii ki, Azərbaycanın strateji 
portfelini zənginləşdirməsi 
rəqiblər tərəfindən əhəmiyyətli 
risklərlə üzləşə bilər. Bu 
baxımdan Bakı Enerji 
Həftəsində verilən qlobal 
dəstək Bakıya qarşı kampaniya 
aparan mərkəzlərə də tutarlı 
mesajdır. 

BAKIDA TƏSDİQLƏNƏN YÜKSƏK STATUS

AZƏRBAYCANA VERİLƏN QLOBAL DƏSTƏK

4-6 iyun tarixində 
reallaşan Bakı 
Enerji Həftəsində 
37 ölkədən 300-dək 
şirkət iştirak edib. 
Bu ölkələr arasında 
İsveç, Hindistan və 
Sloveniyadan olan 
şirkətlər ilk dəfədir 
tədbirə qatılıblar.

Təhsilin birləşdirdiyi cütlüyün hekayəsi “Kaspi”də

“ANA XOŞBƏXT OLANDA  
UŞAQ DA XOŞBƏXT OLUR”

SƏHİFƏ 8-9-da

Onları bir-birinə bağlayan təhsil olub. Oxumaq, 
intellektual yarışlarda iştirak etmək, bilikləri ilə 

seçilmək hər ikisinin xarakteridir. Elə bu 
yarışlardan birində tanış olub, 

ailə qurublar. Qurduqları ailədə 
də təhsil onlar üçün prioritet 

olub. Bir-birilərinin inkişafına 
dəstək olub, hətta təhsil üçün 

birgə Londona yollanıblar.
“Ailə” rubrikamızın qonaqları 

Əşrəf Paşabəyli və  
Ulduz Paşabəylidir. 

BAKI QLOBAL OYUNÇULARIN CAZİBƏ MƏRKƏZİNƏ ÇEVRİLİR

TƏHLUKƏSTƏHLUKƏSiiZLZLiiKK
UCUN ENERJUCUN ENERJii

BAKININ COP29 HƏDƏFLƏRi
SƏHİFƏ 3-də

Bir müddət əvvəl Almaniyada keçirilən 
Petersberq İqlim Dialoqu zamanı 
COP29-un əsas mövzusunun iqlim 
dəyişikliyinin azaldılması tədbirlərinin 
maliyyələşdirilməsi olacağı açıqlanıb. 
Əslində dünyada iqlim dəyişikliyi ilə 
bağlı tədbirlərin maliyyələşdirilməsi 
məsələsi ciddi müzakirələrə yol açır.

Hazırda Bakı ev sahibi qismində 
qarşıya qoyulan məqsədlərə nail 
olmaq üçün gərgin iş aparır. Dünyanın 
ən müxtəlif qurumları, qeyri-hökumət 
təşkilatları, beynəlxalq institutları 
ilə qarşılıqlı müzakirələr, dialoq yolu 
ilə hədəfə istiqamətlənən yoldakı 
maneələri uğurla aradan qaldırır.  

Bakının  
COP29-la bağlı  

qarşıya qoyulan 
hədəflərə çatmaq 

istiqamətində irəli 
sürdüyü təşəbbüslər 

maraqlıdır.

Azərbaycan 
Respublikasının 
Prezidenti İlham Əliyev 
iyunun 7-də Misir Ərəb 
Respublikasına rəsmi 
səfərə gəlib. Qahirə 
Beynəlxalq Hava 
Limanında Azərbaycan 
Prezidentini rəsmi 
şəxslər qarşılayıblar.

PREZİDENT 
MİSİRƏ  
SƏFƏR EDİB

TƏHLUKƏSTƏHLUKƏSiiZLZLiiKK
UCUN ENERJUCUN ENERJii



ABŞ: “COP Sədrliyi 
ilə əlaqə saxlamağa 
davam edəcəyik”

“Ağbənd” 
razılaşdırma 
mərhələsindədir

ABŞ Azərbaycanın COP komandası ilə 
bir neçə yüksək səviyyəli görüşlər keçirib 
və tədbirin uğurlu nəticələrinə doğru 
COP Sədrliyi və digər tərəflərlə əlaqə 
saxlamağa davam edəcək. Bu barədə 
“Report”un sorğusuna cavabında ABŞ Dövlət 
Departamentinin rəsmi nümayəndəsi bildirib. 
O qeyd edib ki, ABŞ Azərbaycanı qalıq 
yanacaqlardan uzaqlaşmaq istiqamətində 
tarixi COP28 qərarları da daxil olmaqla 
kritik iqlim məqsədlərinə nail olacaq şəkildə 
COP29-a sədrlik etməyə təşviq edir: “Biz artıq 
Azərbaycanın COP komandası ilə bir neçə 
yüksək səviyyəli görüş keçirmişik. Tədbirin 
uğurlu nəticələrinə doğru COP Sədrliyi və 
digər tərəflərlə əlaqə saxlamağa davam 
edəcəyik”.

Xatırladaq ki, ABŞ Prezidenti Cozef Bayden 
28 May-Müstəqillik Günü münasibətilə 
Azərbaycan Prezidenti İlham Əliyevə 
ünvanladığı təbrik məktubunda ABŞ-nin 
COP29 çərçivəsində Azərbaycana dəstək 
verməyə hazır olduğunu bildirmişdi.

Zəngilan ərazisində yerləşən 
“Ağbənd” gömrük-keçid məntəqəsi ilə 
bağlı layihə aidiyyəti dövlət qurumları 
ilə razılaşdırma mərhələsindədir. 
Bunu “Report”a açıqlamasında 
Dövlət Gömrük Komitəsinin (DGK) 
Gömrük Tənzimlənməsi İdarəsinin 
rəisi Cəfər Quluzadə deyib. O bildirib 
ki, DGK-nın gömrük-sərhəd buraxılış 
məntəqələrinin buraxılış qabiliyyətinin 
artırılması, infrastruktur imkanlarının 
genişləndirilməsi və maddi-texniki 
təchizatın daha da artırılması 
istiqamətində kompleks tədbirlər planı 
var: “Azərbaycanın tranzit cəlbediciliyinin 
artırılması ilə bağlı bir sıra gömrük 
sərhəd-buraxılış məntəqələrində 
yenidənqurma və bərpa işləri nəzərdə 
tutulub. Bütün bu işlərlə bağlı bir sıra 
layihələr hazırlanır. Bu layihələr aidiyyəti 
dövlət qurumları ilə müəyyən razılıq 
prosesindən keçməlidir və hazırda işlər 
bu mərhələdədir. Bəzi layihələr isə demək 
olar ki, hazırdır”.

Qeyd edək ki, işğaldan azad olunmuş 
ərazilərdə iki gömrük postu artıq fəaliyyət 
göstərir. Bunlar “Qazançı” və “Eyvazlı” 
gömrük postlarıdır.

“TÜRK DÜNYASI BÖYÜK POTENSIALA MALIKDIR”

Azərbaycan 
Türk 

dünyasının 
birliyi 

istiqamə-
tində 

mühüm 
təşəbbüslər 

irəli sürür. 
Sevindirici 

haldır ki, 
Bakının 

bu təşəb-
büsləri Türk 
dünyasının 
bir parçası 

olan 
dövlətlər 

tərəfindən 
rəğbətlə 

qarşılanır 
və böyük 

dəstək 
görür.  

Prezident qeyd edib ki,  
Türk dünyası böyük bir 
ailədir, böyük potensiala 
malikdir, böyük coğrafiyanı 
əhatə edir. Nəqliyyat 
yolları, enerji resursları, 
insan kapitalı, artan əhali, 
demoqrafik vəziyyətin 

müsbət olması - bunlar, 
böyük bir güc potensialıdır. 
“Bizim vəzifəmizdir ki, 
bu potensialı dünya 
miqyasında böyük bir gücə 
çevirək, əminəm ki, bu 
olacaq, biz bunu görürük”, - 
dövlət başçısı vurğulayıb. 

Göründüyü kimi, 
Azərbaycan beynəlxalq 
vəziyyətin həssas bir durum 
aldığı vaxtda soykökü, 
dini, dili, mədəniyyəti 
bir olan dövlətlərin 
birliyinin gücləndirilməsi 
istiqamətində nəhəng 

addımlar atır, təşəbbüslərlə 
çıxış edir. Sevindirici haldır 
ki, Bakının bu təşəbbüsləri 
Türk Dünyasının bir 
parçası olan dövlətlər 
tərəfindən rəğbətlə 
qarşılanır və böyük dəstək 
görür.   

A zərbaycanın türk 
dövlətləri ilə əlaqələri 
gündən-günə 

genişlənir. Bu əlaqələr son 
illərdə daha geniş müstəviyə 
keçib. Xüsusilə də son illərdə 
Türk Dövlətləri Təşkilatı 
və TÜRKPA çərçivəsində 
ikitərəfli və çoxtərəfli 
əməkdaşlıq daha intensiv 
mahiyyət daşımağa başlayıb. 

Prezident İlham Əliyev 
iyunun 6-da TÜRKPA-nın 
Baş katibi Mehmet Süreyya 
Eri, Türkiyə Böyük Millət 
Məclisinin sədri Numan 
Kurtulmuşu, Qazaxıstan 
Parlamenti Məclisinin 
sədri Yerlan Koşanovu, 
Qırğızıstan Joqorku 
Keneşinin sədri Nurlanbek 
Şakiyevi, Özbəkistan Ali 
Məclisi Senatının sədri 
Tənzilə Narbayevanı, Şimali 
Kipr Türk Cümhuriyyəti 
Məclisinin sədri Zorlu 
Töreni və Macarıstan Milli 
Assambleyasının sədrinin 
müavini Marta Matraini qəbul 
edərkən bu məqamları xüsusi 
qeyd edib. 

“BIZIM AILƏMIZ 
TÜRK DÜNYASIDIR”

Dövlət başçısı 
bildirib ki, Türk 
dünyasının 
birləşməsi 
istiqamətində 
ölkələrimiz 
böyük səylər 

göstərirlər: “Bildiyiniz 
kimi, Azərbaycanın xarici 
siyasətinin prioritetlərinin 
müəyyən edilməsi 
zamanı Türk dünyasının 
gücləndirilməsi, Türk 
dövlətləri ilə əlaqələrimiz 
prioritet istiqamət kimi 
müəyyən olunub. Builki 
prezident seçkilərindən sonra 
andiçmə mərasimindəki 
çıxışımda bildirmişdim 
ki, bizim ailəmiz Türk 
dünyasıdır, bizim başqa 
ailəmiz yoxdur. Əslində, bu, 
ölkəmizin bu istiqamətdəki 
siyasətini açıq şəkildə büruzə 
verir. Şadam ki, son illər 
ərzində Türk Dövlətləri 
Təşkilatı xətti ilə aparılan 
işlər birliyimizi daha da 
gücləndirir”.

ŞUŞADA QEYRI-RƏSMI ZIRVƏ 
GÖRÜŞÜ KEÇIRILƏCƏK

Prezident İlham Əliyevin 
sözlərinə görə, onun 
təşəbbüsü ilə bir aydan 
sonra Şuşada Türk Dövlətləri 
Təşkilatının qeyri-rəsmi Zirvə 
görüşü keçiriləcək: “Mən 

hesab etdim ki, ildə bir dəfə 
Zirvə görüşünün keçirilməsi 
kifayət etməz. Çünki 
həm sürətli, yəni davamlı 
təmaslara ehtiyac var, eyni 
zamanda, hər bir Zirvə görüşü 
birliyimizin gücləndirilməsinə 
istiqamətlənmiş növbəti 
addım olur. Çox şadam və 
həmkarlarıma minnətdaram 
ki, onlar bu təşəbbüsü 
dəstəkləyiblər və düz bir aydan 
sonra Şuşa şəhərində qeyri-
rəsmi Zirvə görüşü keçiriləcək. 
O görüşün əsas mövzuları 
nəqliyyat və iqlimlə bağlı 
olacaq”. 

Dövlət başçısı vurğulayıb 
ki, Zirvə görüşünün Şuşada 
keçirilməsi böyük rəmzi məna 
daşıyır: “Şuşa dörd ilə yaxındır 
ki, işğaldan azad edilib və 
orada sürətlə quruculuq-bərpa 
işləri aparılır. Türk Dövlətləri 
Təşkilatına üzv ölkələrin 
liderləri Şuşaya səfərlər 
etmişlər. Türkiyə Prezidenti, 
Özbəkistan Prezidenti, 
Qazaxıstan Prezidenti, 
Qırğızıstan Prezidenti 
Ağdama və Füzuliyə səfər 
etmişdir. Yəni bu, işğal edilmiş 

torpaqların bərpası 
üçün, əlbəttə, 
böyük məna 

daşıyır. Biz bir 
daha qardaş 
dəstəyini hiss 
edirik, bütün 
Azərbaycan xalqı 
bunu hiss edir”. 

TÜRK LIDERLƏRTÜRK LIDERLƏR  
ŞUŞADA TOPLAŞACAQLARŞUŞADA TOPLAŞACAQLAR
TÜRK LIDERLƏRTÜRK LIDERLƏR  
ŞUŞADA TOPLAŞACAQLARŞUŞADA TOPLAŞACAQLAR

Bakının COP29-la bağlı qarşıya 
qoyulan hədəflərə çatmaq 

istiqamətində irəli sürdüyü 
təşəbbüslər maraqlıdır. Məsələn, 

üç ölkə mexanizminin yaradılması. 
Prezident İlham Əliyev bu yaxınlarda 
“Euronews” kanalına müsahibəsində 

bu təşəbbüsü COP tarixində yenilik 
kimi təqdim edib.

Noyabrda Azərbaycan 
beynəlxalq 
səviyyədə ilin ən 

mühüm tədbirlərindən 
biri olan Birləşmiş 
Millətlər Təşkilatının 
İqlim Dəyişmələri üzrə 
Çərçivə Konvensiyasının 
Tərəflər Konfransının 29-
cu sessiyasına (COP29) ev 
sahibliyi edəcək. Bakı bu 
istiqamətdə hazırlıq işlərini 
tam sürətlə davam etdirir. 
Ayrı-ayrı dövlət və hökumət 
başçılarına dəvətlər 
göndərilir, bəşəriyyət 
üçün qlobal problem kimi 
xarakterizə edilən iqlim 
dəyişikliklərinin müzakirə 
ediləcəyi COP29-un məqsəd 
və məramı anladılır. Ən 
azı 80 min xarici qonağın 
qatılacağı bu tədbirdə 
müzakirə ediləcək mövzular 
da aktuallıq baxımından 
mühüm önəm daşıyır. Bəs 
COP-29-u əvvəlki analoji 
tədbirlərdən fərqləndirən 
başlıca cəhətlər hansılardır? 

Bir müddət əvvəl 
Almaniyada keçirilən 
Petersberq İqlim 
Dialoqu zamanı COP29-
un əsas mövzusunun 
iqlim dəyişikliyinin 
azaldılması tədbirlərinin 
maliyyələşdirilməsi 
olacağı açıqlanıb. Əslində 
dünyada iqlim dəyişikliyi 
ilə bağlı tədbirlərin 

maliyyələşdirilməsi 
məsələsi ciddi 
müzakirələrə yol açır. 
Bu məsələdə müxtəlif 
dövlətlərin mövqelərini və 
yanaşmalarını uzlaşdırmaq 
çox çətindir. Ekspertlər 
COP29-a bütün bəşəriyyəti 
təhdid edən iqlim 
dəyişmələri ilə mübarizədə 
maliyyənin ayrılması 
istiqamətində ortaq qərarın 
verilməsi üçün fürsət kimi 
baxırlar. Bakıda keçiriləcək 
COP29 tədbirində yoxsul 
ölkələrə iqlimlə bağlı 
maliyyə vəsaiti ayırmaq, 
onlara istixana qazı 
emissiyalarını azaltmaq 
və ekstremal havanın 
təsirlərinə uyğunlaşmaqda 
kömək etmək istiqamətində 
razılığa gəlinməsi gözlənilir. 
Bu baxımdan COP29 
iqlim fəaliyyətini sürətlən-
dirmək və Paris Sazişinin 
məqsədlərinə nail olmaq 
üçün tarixi görüş hesab 
olunur. Belə ki, COP29 
konfransı iştirakçı 
ölkələr üçün 
yeni öhdəliklər 
götürmək 
və iqlim 
böhranını 
həll etmək 
istiqamə-
tində 
konkret 
addımlar 
atmaq üçün 
bir fürsətdir. 

Azərbaycan da qlobal 
dünyanın bir parçası olaraq 
iqlim dəyişikliklərinin yaratdığı 
problemlərlə üz-üzədir. Dövlət 
başçısının da enerji konfransında 
vurğuladığı kimi, Xəzərin 
sahilinə nəzər salmaq kifayətdir. 
“İqlim dəyişikliyi hər bir ölkə 
üçün çağırışdır. Biz proaktiv 
addımlar atdıq və hazırda 

tərəfdaşlarımızla birgə çalışırıq”, 
- İlham Əliyev deyib. 

Bakı həm COP29-un ev sahibi 
kimi, həm də neft-qaz istehsalçısı 
olaraq iqlim dəyişiklikləri ilə 
mübarizədə digərlərinə nümunə 
sayıla biləcək addımlar da 
atır. Prezident İlham Əliyevin 
sərəncamı ilə 2024-cü il ölkədə 
“Yaşıl dünya naminə həmrəylik 

ili” elan edilib. Yaşıl iqtisadiyyata 
keçid və yaşıl enerji təchizatçısına 
çevrilmək ölkəmizin iqtisadi 
siyasətinin prioritetlərindəndir. 
Azərbaycan 1990-cı illə 
müqayisədə 2030-cu ilə qədər 
istixana qazlarının miqdarının 
35 faiz, 2050-ci ilə qədər isə 40 
faiz azaldılmasını hədəfləyib. 
Bakı 2030-cu ilə qədər bərpa 

olunan enerji potensialını 30 
faizə çatdırmaq və mövcud 
enerji sistemini şaxələndirmək 
niyyətində olduğunu elan edib. 
Yaşıl enerjiyə keçiddə regional 
lider kimi Azərbaycan Qarabağ 
və Şərqi Zəngəzur iqtisadi 
rayonlarını, həmçinin Naxçıvan 
bölgəsini 2050-ci ilə qədər “sıfır 
emissiya” zonasına çevirmək 

niyyətindədir. 
Göründüyü kimi, Azərbaycan 

COP29 ərəfəsində dünyanın 
müxtəlif istiqamətləri arasında 
bir körpü rolunu oynayacaq. 
İndiyədək əldə edilən təcrübəni, 
son illərdə əldə edilən təcrübəni 
nəzərə alaraq, bu missiyanın 
uğurla reallaşdırılacağını 
əminliklə söyləyə bilərik. 

YAŞIL ENERJIYƏ KEÇID ƏSAS PRIORITETDIR

AZAD ƏLIYEV
azad.eliyev@kaspi.az

“BU MƏSULIYYƏTI ÇOX YAXŞI DƏRK EDIRIK”

Bakının 
qarşıya qoyulan 
hədəflərə çatmaq 
istiqamətində irəli 
sürdüyü təşəbbüslər 
də maraqlıdır. 
Məsələn, üç ölkə 
mexanizminin 
yaradılması. 
Prezident İlham 
Əliyev bu yaxınlarda 
“Euronews” 
kanalına 
müsahibəsində 
bu təşəbbüsü COP 
tarixində yenilik 
kimi təqdim edib. 
“Burada məqsəd bu 
üçtərəfli əməkdaşlıq 
formatını yaratmaq 
üçün BƏƏ-nin, 
Azərbaycanın və 
sonra Braziliyanın 
təcrübəsindən 
istifadə etməkdir. 
Çünki hər üç 
ölkə müxtəlif 
regional, iqtisadi, 
siyasi və sair 
məsələlərdə iştirak 
edir. Beləliklə, 
biz qarşılıqlı 
səylər, həmrəylik 
göstərməli, 
bir-birimizi 
günahlandırmağı 
dayandırmalıyıq. 
Nefti olmayan 
ölkələr nefti olan 
ölkələri ittiham 
etməməlidir, 
kiçik və inkişaf 
etməkdə olan 
ölkələr inkişaf etmiş 
böyük ölkələrə “siz 
iqlim fəlakətinə 
görə məsuliyyət 
daşıyırsınız” 
deməklə onlara 
qarşı tələblər irəli 
sürməməlidirlər. 
Beləliklə, bu, 
diplomatiyadır, 
siyasətdir, 
maliyyədir və 
əlbəttə ki, ev sahibi 
ölkəsi kimi biz 
bunun üçün bir 
platforma yarada 
bilərik”, - Prezident 
deyib.

Hazırda rəsmi Bakı ev sahibi 
qismində qarşıya qoyulan 
məqsədlərə nail olmaq və 
COP29-un hədəflərinə çatması 
üçün gərgin iş aparır. Dünyanın 
ən müxtəlif qurumları, 

qeyri-hökumət təşkilatları, 
beynəlxalq institutları 

ilə qarşılıqlı 
müzakirələr, dialoq 
yolu ilə hədəfə 
istiqamətlənən 
yoldakı maneələri 
uğurla aradan 
qaldırır.  

Ümumi 
rəy də ondan 
ibarətdir ki, bu 
cür beynəlxalq 

tədbirə ev sahibliyi 
etmək son dərəcədə 

məsuliyyətli və çətin bir işdir. 
Lakin Azərbaycanın bu işin 
öhdəsindən layiqincə gələcəyinə 
heç bir şübhə yoxdur. 

Prezident İlham Əliyev 
də iyunun 4-də Bakı Ekspo 
Mərkəzində Bakı Enerji Həftəsi 
çərçivəsində keçirilən 29-cu 
Beynəlxalq Xəzər Neft və Qaz 
- “Caspian Oil&Gas” və 12-ci 
Xəzər Beynəlxalq Energetika və 
Yaşıl Enerji - “Caspian Power” 
sərgilərinin açılış mərasimindəki 
çıxışında bu məsələyə xüsusi 
olaraq toxunub. “COP29-a ev 
sahibliyi edən ölkə kimi bu 
məsuliyyətli vəzifəni öz üzərimizə 
götürərkən bunun bütün 
üstünlüklərini və çətinliklərini çox 
yaxşı dərk edirik”, - dövlət başçısı 
deyib. 

COP-LA 
BAĞLI YENI 
TƏŞƏBBÜSBAKININ COP29 BAKININ COP29 

HƏDƏFLƏRHƏDƏFLƏRii
BAKININ COP29 BAKININ COP29 
HƏDƏFLƏRHƏDƏFLƏRii

Bakı Enerji Həftəsində 37 ölkədən 300-
dək şirkət iştirak edib. Bu ölkələr arasında 

İsveç, Hindistan və Sloveniyadan olan 
şirkətlər ilk dəfədir tədbirə qatılırlar. 

Builki sərginin tərkibi iştirakçıların ümumi 
sayının 15 faizini təşkil edən yeni şirkətlər 

hesabına yenilənib. Onların əksəriyyəti 
Azərbaycanın yaşıl enerji sahəsinə yüksək 

maraq göstərən iştirakçılardır.

R egionun enerji 
sahəsində mühüm 
hadisə olan  və 4-6 iyun 

tarixində keçirilən Bakı Enerji 
Həftəsi “Caspian Oil&Gas” və 
“Caspian Power” sərgilərini də 
özündə birləşdirib.

Enerji Həftəsi bütün 
dünyanın enerji sənayesi 
sahəsində mövcud olan 
liderlərini bir araya gətirir. 
Azərbaycan Prezidenti İlham 
Əliyevin Bakı Enerji Həftəsinin 
açılış mərasimində iştirakı 
bu tədbirin yüksək statusunu 
təsdiqləyir.

Bakı Enerji Həftəsində 37 
ölkədən 300-dək şirkət iştirak 
edib. Bu ölkələr arasında İsveç, 
Hindistan və Sloveniyadan 
olan şirkətlər ilk dəfədir tədbirə 
qatılırlar. Builki sərginin tərkibi 
iştirakçıların ümumi sayının 15 
faizini təşkil edən yeni şirkətlər 
hesabına yenilənib. Onların 
əksəriyyəti Azərbaycanın 
yaşıl enerji sahəsinə yüksək 
maraq göstərən iştirakçılardır. 
Sərgi sahəsinin 40 faizi isə 
tanınmış şirkətlərə, bu mühüm 
tədbirin daimi iştirakçılarına 
məxsusdur.

BAYDENDƏN GÜCLÜ SIQNAL 
Öncəliklə deyək ki, ABŞ 

Prezidenti Cozef Baydenin Bakı 
Enerji Həftəsi çərçivəsində 
Azərbaycan Prezidenti İlham 
Əliyevə məktub ünvanlaması 
böyük bir tablonu əks etdirir. 

Bu tablo ABŞ ilə 
Azərbaycanın strateji 
tərəfdaşlıq əlaqələrini 
gücləndirməyə və 
dərinləşdirməyə təşviq 
edən sahələrin inkişafı üçün 
irəli sürülən yol xəritəsi 
kimi qiymətləndirilə bilər. 
Baydenin məktubu ABŞ-nin 
Azərbaycanla əlaqələrdəki alt-

qatı təsvir etməyə imkan verir. 
Bununla Ağ Ev bəyan edir ki: 

1. ABŞ-nin Azərbaycan 
vasitəsilə Cənubi Qafqazda 
qarşılıqlı maraqları inkişaf 
etdirməsi vacibdir. 

2. ABŞ Cənubi Qafqazdan 
Mərkəzi Asiyaya uzanan 
strateji genişlənmə siyasətinə 
Azərbaycan vasitəsilə dəstək 
alətləri axtarır. 

Təbii ki, bu iki məqamın 
öz hədəfinə çatması üçün 
ABŞ Azərbaycanın Avropanın 
enerji bazarlarındakı güclənən 
oyunçuluq qabiliyyətini 
dəstəkləməyə davam etməlidir. 
Nəzərə almaq lazımdır ki, 
ABŞ dünyanın ən böyük neft 
istehsalçısı və təbii maye qaz 
ixracatçısı kimi beynəlxalq 
enerji təhlükəsizliyinin 
dəstəklənməsində mühüm rol 
oynayır. Həmin kontekstdə 
Azərbaycanın Avropaya həm 
də yaşıl enerji resursları 
ixrac etmək potensialı 
ABŞ-ni regiona hərtərəfli 
yanaşmasını nəzərdən 
keçirməyə təşviq edir. Çünki 
ABŞ  “yaşıl yol”un cızacağı yeni 
beynəlxalq geostrateji nizamda 
Azərbaycanın da əhəmiyyətli 
yer tutacağını bilir. Bu mənada 
ABŞ Baydenin timsalında 
Azərbaycanda keçiriləcək 
COP29 mötəbər tədbirinə 
dəstək verir. Böyük ehtimal 
ki, ABŞ COP29 çərçivəsində 
Azərbaycanın enerji 
təhlükəsizliyindəki rolunu 
şaxələndirmək üçün Bakıya 
yeni təkliflər də verəcək. Bu 
fikri qüvvətləndirəcək amil 
kimi Baydenin məktubda 
“Azərbaycan xüsusilə 
Avropada qlobal enerji 
təhlükəsizliyinin mühüm 
sütunu olaraq qalır” deməsini 
göstərə bilərik. Bu yanaşma 
ABŞ-Azərbaycan əlaqələrində 
daha geniş vizyonu ortaya 
qoyur. 

Onu da qeyd 
edək ki, bu 
qlobal tədbirə 
ABŞ lideri ilə 
yanaşı, Türkiyə 
Prezidenti Rəcəb 
Tayyib Ərdoğan, 
Birləşmiş Ərəb 
Əmirliklərinin Prezidenti 
Şeyx Məhəmməd bin 
Zayed Al Nəhyan da 
məktub ünvanlayıb. 

Tədbirdə həmçinin 
Avropa Komissiyasının 
Energetika üzrə Baş 
İdarəsinin direktoru 
Kristina Lobillo Borrero, 
Neft İxrac edən Ölkələr 
Təşkilatının (OPEC) Baş 
katibi Haysam Əl-Qays, 
Beynəlxalq Bərpaolunan 
Enerji Agentliyinin 
(IRENA) Baş direktoru 
Françesko La Kamera çıxış 
edib. 

Daha sonra Azərbaycan 
Prezidenti İlham Əliyev 
və Birləşmiş Ərəb 
Əmirliklərinin sənaye və 
qabaqcıl texnologiyalar 
naziri Sultan Əhməd Əl-
Cabir tədbir çərçivəsində 
Neftçala, Biləsuvar Günəş 
elektrik stansiyalarının və 
Abşeron-Qaradağ Külək 
Elektrik Stansiyasının 
təməlini qoyublar. 

Verilən bəyanatları və 
təməlqoyma mərasimini 
ümumiləşdirsək, bu 
fikri irəli sürə bilərik 
ki, Azərbaycanın enerji 

istehsalına, o cümlədən 
bərpa olunan enerjinin 
ixracına yönəlik 
addımlarına dəstəklər 
ifadə edilir. COP29 isə, 
belə demək mümkündürsə, 
Azərbaycanın enerji 
siyasəti aktı üçün həlledici 
bir mərhələ təşkil edir. 

BAKI QLOBAL 
OYUNÇULARIN CAZIBƏ 
MƏRKƏZINƏ DÜŞÜR

Təbii ki, Azərbaycanın 
strateji portfelini 
zənginləşdirməsi rəqiblər 
tərəfindən əhəmiyyətli 
risklərlə üzləşə bilər. Bu 
baxımdan Bakı Enerji 
Həftəsində verilən 
qlobal dəstək Bakıya 
qarşı kampaniya aparan 
mərkəzlərə də tutarlı 
mesajlardır. Bu, gələcəkdə 
qarşılaşa biləcəyimiz 
kampaniyalarda 
Azərbaycanın 
müdafiə immunitetini 
gücləndirəcək. Bakının 
mövqeləndiyi strateji 
nöqtələr sözsüz ki, Qərb, 
Rusiya və Çin arasında 
gedən mübarizəyə də təsir 
edir. 

Ümumilikdə 
Azərbaycanın 
Cənubi Qafqazın 
təhlükəsizliyinə 
böyük 
töhfələrinə enerji 
potensiallarını da 
əlavə etməsi: 

1. Rəsmi Bakının qlobal 
güc rəqabətinə münasibətdə 
orta və uzunmüddətli 
xarici siyasət prioritetlərini 
genişləndirir, 

2. Rəsmi Bakının regionda 
yeni geosiyasi status 
yaratmasına gətirib çıxarır 
və bu, qlobal oyunçuların 
cazibə mərkəzinə düşür. 

MÜMKÜN RISKLƏRƏ 
QARŞI UZUNMÜDDƏTLI 
STRATEGIYA

Bunu əminliklə 
vurğulamaq olar ki, 
Azərbaycanın enerji 
təhlükəsizliyindəki rolu 
regional sülh yaratmaq 
və onu saxlamaq üçün 
zəruri bir alətə çevrilir. 
Son hadisələr və qarşıdan 
gələn COP29 Azərbaycanın 
enerji, iqtisadiyyat və milli 
təhlükəsizlik arasındakı 
əlaqələri yenidən diqqət 
mərkəzində saxlamasını 
stimullaşdırır. Azərbaycan 
bu üstünlüklərindən istifadə 
edərək mümkün risklərə 
qarşı böyük ölçüdə dəstək 
qazanıb uzunmüddətli 
strategiya üzərində 
işləyəcək. 

DIGƏR MƏKTUBLAR NƏYI GÖSTƏRIR?

AQŞIN 
KƏRIMOV

TƏHLÜKƏSIZLIK ÜÇÜN TƏHLÜKƏSIZLIK ÜÇÜN 
ENERJIENERJI
TƏHLÜKƏSIZLIK ÜÇÜN TƏHLÜKƏSIZLIK ÜÇÜN 
ENERJIENERJI

BURADA SİZİN
REKLAMINIZ OLA BİLƏR

BURADA SİZİN
REKLAMINIZ OLA BİLƏR

Nikol Paşinyan və komandası 
yarıtmaz xarici siyasət 
nəticəsində ölkəni Qərb 
casuslarının oylağına çevirib. Bu 
isə qonşu dövlətlər tərəfindən 
xoş qarşılanmır və regiondakı 
sabitliyə təhlükə kimi görülür.

B ir müddət əvvəl Gürcüstan 
parlamentində “Xarici təsirin 
şəffaflığı haqqında” qanun 

layihəsinin qəbulu Qərb dövlətlərini 
Cənubi Qafqazda yeni mərkəz üçün 
axtarışlara yönəldib. Xüsusən də 
İrəvana. Təsadüfi deyil ki, gürcü 
parlamentində qanunun qəbulundan 
dərhal sonra ABŞ Mərkəzi Kəşfiyyat 
İdarəsinin rəis müavini Devid Koen 
tələsik Ermənistan paytaxtına səfər 
edib.

Xatırladaq ki, hazırda regionda 
Birləşmiş Ştatların ən böyük səfirliyi 
İrəvanda yerləşir. Bu diplomatik korpus 
bölgədə ən çox əməkdaşa və ən böyük 
əraziyə malikdir. Başqa sözlə desək, 
İrəvan xarici ölkələrin, xüsusilə də 
ABŞ-nin casus şəbəkəsinin regional 
mərkəzinə çevrilir.

KOEN-QRIQORYAN GORÜŞÜ
ABŞ MKİ sədrinin müavini 

nümayəndə heyəti ilə birlikdə 
İrəvana səfəri zamanı həmkarı ilə 
yox, məhz Təhlükəsizlik Şurasının 
katibi Armen Qriqoryanla görüşüb. 
Erməni mətbuatının dəfələrlə yaydığı 
xəbərə görə isə, Qriqoryan Qərbin ən 
çox ümid etdiyi kadrlardan biridir və 
gələcəkdə Nikol Paşinyanı əvəz edəcək 
potensiala malikdir. Təbii ki, amerikalı 
kəşfiyyatçı baş nazirlə də görüş keçirib. 
Rəsmi məlumatlara görə, tərəflər ABŞ-
Ermənistan əməkdaşlığını və regionun 
təhlükəsizliyi kimi məsələləri müzakirə 
ediblər. 

KILSƏ-IQTIDAR SAVAŞINDA ABŞ ƏLI 
Qeyd etmək yerinə düşər ki, Devid 

Koenin səfəri Tavuş yeparxiyasının 
rəhbəri Baqrat Qalstanyanın başlatdığı 
“Vətən naminə Tavuş” hərəkatının 
vüsət aldığı dövrə təsadüf edir. 
Erməni keşiş paytaxt İrəvan və digər 
regionlarda itaətsizlik aksiyalarına 
start verərək, baş nazirin istefasını 
tələb edir. Bu səbəbdən də ehtimal 
etmək olar ki, ABŞ kəşfiyyat orqanları 
vəziyyəti sabitləşdirmək üçün ölkənin 
siyasi rəhbərliyinə məsləhətlər veriblər. 
Təsadüfi deyil ki, Koen və nümayəndə 
heyətinin səfərindən sonra hakim 
partiyanın bir sıra nümayəndələri 
Erməni Apostol Kilsəsini vergiyə 
cəlb etmək barədə rəsmi bəyanatlar 

səsləndirməyə 
başlayıblar. Bu 
isə dövlət-kilsə 
münasibətlərinin 
yeni mərhələyə 
qədəm qoyması, artıq 
iki tərəfdən birinin 
məğlubiyyəti, təslimçiliyi 
olmadan bitməyəcəyinə 
işarədir. 

TŞ SƏDRININ YENI TAPŞIRIĞI 
MKİ ilə çox ciddi 

münasibətləri olan Armen 
Qriqoryanla Koenin görüşü bağlı 
qapılar arxasında da bir neçə saat 
davam edib. Belə fikirlər var ki, TŞ 
sədrinin yeni tapşırığı Ermənistandakı 
rusyönümlü məmurları ifşa edərək, 
işinə son verməkdir. Təsadüfi deyil ki, 
Devidin səfərindən bir gün əvvəl Armen 
yerli mətbuata müsahibə verərək, 
Ermənistanın Rusiyadan təhlükəsizlik 
məsələsində asılılığını tənqid edib. 
Qriqoryan müdafiə sektorunda 
Rusiya Federasiyası ilə əlaqələrin 
kəsilməsindən danışıb və xatırladıb ki, 
son dörd ildə Rusiya silahlarının idxalı 
96%-dən 10%-ə düşüb. İndi İrəvan 
bütün diqqətini Fransa, Hindistan və 
Aİ-dən silah almağa cəmləyib. 

Təhlükəsizlik Şurasının katibi 
Ermənistanın Rusiya Federasiyasından 
əsas asılılığının iqtisadi müstəvidə, 
ilk növbədə enerji resurslarının 
təchizatında olması məsələsi barədə 
susub. Əsas odur ki, Ermənistan 
iqtisadiyyatı son illər Rusiyaya ixrac və 
Avrasiya İqtisadi İttifaqı çərçivəsində 
qarşılıqlı fəaliyyət hesabına “inkişaf 
edir”. Qriqoryanın MKİ nümayəndə 
heyətinin səfəri ərəfəsində Rusiyanı 
tənqid edən müsahibəsi Qərb 
kuratorlarının gəlişi üçün əlverişli şərait 
hazırlamaq məqsədilə açıq-aşkar media 
manipulyasiyasıdır.

ARMENIN MÜSAHIBƏSININ MƏQSƏDI
Təbii ki, Koenin 

səfərinə İranda son 
dövrlər baş verən 
hadisələr prizmasından da 
yanaşmaq lazımdır. İslam 
Respublikası prezidentinin 
faciəvi şəkildə həlak 
olması, İranda keçiriləcək 
prezident seçkiləri ilə 
bağlı məsələlər Birləşmiş 
Ştatları narahat etməmiş 
deyil. Rəsmi Vaşinqton çox 
güman ki, Britaniyanın 
“Mİ-6” kəşfiyyatı ilə 
regionda maraqlarının 
toqquşması səbəbindən 
İrəvan üzərindən 
hansısa oyunları 
oynamaq qərarına 
gəlib. Çünki son dövrlər 
baş verən hadisələr 
bu iki kəşfiyyat 
qurumu arasında 
region uğrunda 
gizli savaşın daha da 
gücləndiyinə dəlalət 

edir. Bir müddət əvvəl ABŞ 
hərbçilərinin Ermənistanda 
10 gündən çox davam edən 
təliminin əsas hədəfi də İran 
idi və hələlik rəsmi Tehran 
bu məsələdə susqunluq 
nümayiş etdirir. Sadəcə 
XİN vasitəsilə “regionda 
xarici qüvvələrin olması 
qəbuledilməzdir” bəyanatı 

verilməklə həm 

İrəvana, həm də Vaşinqtona 
mesaj ötürülüb. 

Baş verən hadisələr bir 
daha sübut edir ki, Nikol 
Paşinyan və komandası 
yarıtmaz xarici siyasət 
nəticəsində ölkəni Qərb 
casuslarının oylağına 
çevirmək istiqamətində 
əmin addımlarla 
irəliləyir. Bu isə qonşu 
dövlətlər tərəfindən xoş 
qarşılanmır. Çünki sirr 
deyil ki, ölkə ərazisini 

Qərb dövlətlərinin 
casus oylağına 
çevirməkdənsə, 
qonşuluq 
münasibətlərini 
normallaşdırmaq, 
regiondakı 
meqalayihələrə 
qoşulmaqla dövləti 
inkişafa aparmaq 

daha düzgün seçim 
olardı.

FUAD ABASOĞLU 

IRƏVAN QƏRBIN IRƏVAN QƏRBIN 
CASUS YUVASI CASUS YUVASI 
ROLUNDA ROLUNDA 

IRƏVAN QƏRBIN IRƏVAN QƏRBIN 
CASUS YUVASI CASUS YUVASI 
ROLUNDA ROLUNDA 

İran tarixinin ən kritik növbədənkənar prezident 
seçkilərinə hazırlaşır. Namizədliyini irəli sürənlər 

arasında xeyli tanınmış sima var. Lakin 
“ələk”dən kimlərin keçəcəyi hələlik dəqiq deyil.

Şanslı namizədlərin bəzilərinə 
nəzər salaq. Qeydə alınan Məhəmməd 
Baqir Qalibaf İran parlamentinin 
sədri vəzifəsini tutur. O, İran İnqilabı 
Keşikçiləri Korpusunun komandiri və 
Tehran polisinin rəisi olub, uzun müddət 
hərbi və siyasi vəzifələrdə çalışıb. 
Londonda yerləşən “Iran Wire” onu “ən 
hazırlıqlı namizəd” kimi təsvir edib.

Səid Cəliliyə gəldikdə, bu şəxs 2007-
2013-cü illərdə Ali Milli Təhlükəsizlik 
Şurasının katibi olmuş mühafizəkar 
siyasətçidir. Sərt fikirləri ilə tanınan 
Cəlili İranın baş nüvə müzakirəçisi 
kimi fəaliyyət göstərib. İran-İraq 

müharibəsində ayağını itirməsi ona 
ölkəsi üçün fədakar döyüşçü imicini 
qazandırıb.

Möhsün Rezai İran İnqilabı Keşikçiləri 
Korpusunun keçmiş komandanı olub 
və prezidentin iqtisadi köməkçisi də 
daxil olmaqla bir sıra siyasi vəzifələrdə 
çalışıb. Rezainin 2021-ci ildə olduğu kimi 
yenidən namizəd olacağı gözlənilir.

Rza Zəkani Tehranın meri vəzifəsini 
icra edir və son dövrlərdə nümayişlərin 
yatırılmasında mühüm rol oynayıb. 

Digər iddialı Əli Laricani uzun müddət 
İran parlamentinin sədri olub və İranın 
tanınmış siyasi ailəsindəndir. Onun 

uzun müddət dövlət və siyasi vəzifələrdə 
keçmişi var. Məsələn, 2008-ci ildən 
2020-ci ilə qədər İran parlamentinə 
sədrlik edib.

Ali Milli Təhlükəsizlik Şurasının 
baş katibi Əli Şəmxani də tanınmış 
siamlardandır. Onun təhlükəsizlik və 
siyasi məsələlərdə böyük təcrübəsi var.

Yeri gəlmişkən, İranda prezident 
seçkilərində ilk dəfə qadın namizədliyini 
irəli sürüb. Məlumata görə, Zöhrə 
İlahianın prezident seçkilərində 
namizədliyi qeydə alınıb. “Mənim 
hökumətimin şüarı - sağlam hökumət, 
sağlam iqtisadiyyat və sağlam 

cəmiyyətdir”, - deyə İlahian bildirib.

REGION ÖLKƏLƏRINƏ MÜNASIBƏT 
DƏYIŞƏCƏK?

İranda prezident kim olursa-olsun, 
Tehran hakimiyyəti ilə region dövlətləri 
arasında münasibətlər dəyişməz 
qalacaq. O mənada ki, İranda prezident 
xarici siyasəti müəyyənləşdirən şəxs 
deyil. Eləcə də hökumət xarici siyasəti 
müəyyənləşdirmir. Hökumət və ona 
daxil olan Xarici İşlər Nazirliyi İran ali 
rəhbərliyinin müəyyən etdiyi siyasətin 
icraçılarıdır. Yəni prezident ona verilən 
tapşırığı icra edən dövlət xadimidir. 

Çox güman ki, İran 
hakimiyyəti hazırkı sosial-
iqtisadi vəziyyəti nəzərə 
alaraq, mövcud rejimə az da 
olsa müxalif mövqe sərgiləyən 
siyasi fiqurun prezident 
olmasına icazə verməyəcək. 
Ona görə də növbədənkənar 
prezident seçkilərində 
yalnız Xameneiyə yaxın 
şəxslərin namizədliyi qəbul 
olunacaq. İran qanunlarına 
görə, dini rəhbər hər hansı 
səbəbdən vəzifəsini icra 
edə bilmədikdə, növbəti ali 
dini rəhbər seçilənə qədər 
postdakı prezident onun 
əvəzləyicisi və səlahiyyətli 
şəxsdir. Bu səbəbdən həmin 
şəxsin siyasi elita tərəfindən 
qəbulu vacibdir.

Amerika kəşfiyyat 
xidmətlərinə yaxın olan 
“Stratfor” analitik mərkəzinin 
məlumatına görə, Rəisinin 
varisi çox güman ki, 
mühafizəkar rejimin başqa 
bir nümayəndəsi olacaq. 

Vaşinqton Yaxın Şərq 
İnstitutu (MEI) öz 
növbəsində qeyd edir 
ki, İran elitasındakı 

islahatçı və mötədil 
fraksiyalar hələ 

də hökumətin 
qərar 

qəbuletmə mexanizmini 
əlində cəmləşdirən İranın ali 
lideri Əli Xameneinin başqa 
namizədlərə qarşı xoş niyyət 
nümayiş etdirəcəyinə ümid 
edirlər.

MAHMUD ƏHMƏDINEJADIN 
ŞANSI VARMI?

Hazırda ən çox maraq 
doğuran məqamlardan biri 
eks-prezident Mahmud 
Əhmədinejadın “ələk”dən 
keçməsinin mümkünlüyü 
məsələsidir. Ötən seçkidə 
Mahmud Əhmədinejadın 
namizədliyi, ümumiyyətlə, 
iddiaçı kimi belə qeydiyyata 
alınmamışdı. Ekspertlərin 
qənaətincə, bu dəfə 
Əhmədinejad prezident 
seçkilərinə ona görə 
buraxılacaq ki, daha çox 
ajiotaj yaratsın, seçkini 
cəlbedici etsin. Çünki o, 
prezidentlik müddəti başa 
çatdıqdan sonra hökuməti 
sosial sahələr üzrə kəskin 
şəkildə tənqid edir. Lakin 
İranın çağdaş tarixində 
keçmiş prezidentin yenidən 
hakimiyyətə qayıtması 
təcrübəsi yoxdur. Ona görə 
də Əhmədinejadın yenidən 
prezident olacağı real hesab 
edilmir.

AZƏR NURİYEV

YENI PREZIDENTIN SIYASI ELITA 
TƏRƏFINDƏN QƏBULU VACIBDIR

İran tarixinin ən kritik 
növbədənkənar prezident 
seçkilərinə hazırlaşır. 

Prezidentliyə namizədlərin 
yekun siyahısı hazırlanır. 
Seçki qərargahında nə az, nə 
çox - 80 namizəd qeydə alınıb. 
Konstitusiyanın Keşikçiləri 
Şurası namizədin prezident 
vəzifəsinə qoyulan tələblərə 
cavab verib-vermədiyini 
öyrənmək üçün on gün ərzində 
yekun rəy verəcək. İştirakçıların 
yekun siyahısı iyunun 11-13-də 
açıqlana bilər. Növbədənkənar 
prezident seçkiləri iyunun 28-
də keçirilməlidir. Namizədlərə 
təbliğat kampaniyasını aparmaq 
üçün iki həftə vaxt veriləcək. 

SISTEMIN NIZAMINA UYĞUN 
ŞƏXSLƏR SEÇKILƏRƏ 
BURAXILIR

İranda bir qayda olaraq 
prezident seçkilərində 
həddən artıq 
iddiaçı 
ortaya çıxır. 
Məsələn, 
ötən 
2021-ci il 

seçkilərində ilkin mərhələdə 
590 nəfər prezidentliyə 
namizədliyini irəli sürmüşdü. 
Ancaq təbii ki, bu iddiaların 
əksəriyyəti 12 nəfərlik Keşikçilər 
Şurası və ya “Şurayi Negahban” 
adı verilən ilahiyyatçılar və 
hüquqçulardan ibarət heyət 
tərəfindən namizəd kimi qeydə 
alınmadı. Bu şura İranda qəbul 
olunan qərarların, prezident və 
parlament seçkilərinə qatılan 
namizədlərin təsdiqlənməsini 
həyata keçirir. 

“ƏLƏK”DƏN KIMLƏR 
KEÇƏCƏK?

İrandakı mürəkkəb seçki 
sisteminə görə, Keşikçilər 

Şurasının təsdiq etmədiyi 
namizədlərin seçki şansı haqda 
danışmaq mümkün deyil. 
Çünki təcrübə göstərir ki, hətta 
çox ciddi siyasətçi və nüfuzlu 
şəxslər belə, bəzən Keşikçilər 
Şurasının “ələy”indən keçə 
bilmirlər. Məsələn, bu ilin 
əvvəlində keçmiş prezident 
Həsən Ruhani Ekspertlər 
Məclisinə namizədliyini irəli 
sürsə də, namizədliyi şura 
tərəfindən qəbul olunmadı. O 
cümlədən, İranda xarici işlər 
naziri, parlamentin spikeri 
postunu tutmuş Əli Laricani 
sonuncu prezident seçkilərində 
iştirak etmək istəsə də, şura 
tərəfindən 
rədd cavabı 

almışdı.

IRAN TARIRAN TARiiXXiiNNiiN  N  
ƏN ƏN KRKRiiTTiiK K   
SEÇKSEÇKiiSSii

Rza  Rza  
Zəkani Zəkani 

Əli  Əli  
Laricani Laricani 

Mahmud Mahmud 
Əhmədinejad Əhmədinejad 

ŞANSLI NAMIZƏDLƏR ARASINDA MÜHAFIZƏKARLAR DAHA ÇOXDUR

IRAN TARIRAN TARiiXXiiNNiiN  N  
ƏN ƏN KRKRiiTTiiK K   
SEÇKSEÇKiiSSii

“ORTA MÜDDƏTLI XƏRCLƏR ÇƏRÇIVƏSINI SABIT SAXLAMALIYIQ”
İqtisadçı Elçin Rəşidov İqtisadçı Elçin Rəşidov 

bildirdi ki, büdcədə neftin bildirdi ki, büdcədə neftin 
qiymətinin yüksəlməsi özü ilə qiymətinin yüksəlməsi özü ilə 
müəyyən riskləri də gətirəcək: müəyyən riskləri də gətirəcək: 
“Bu ilin dövlət büdcəsində “Bu ilin dövlət büdcəsində 

neftin qiyməti 60 dollardan neftin qiyməti 60 dollardan 
75 dollara qaldırılır. Bu 75 dollara qaldırılır. Bu 

addım iqtisadiyyat üçün addım iqtisadiyyat üçün 
risklər yaradır. Risklərin risklər yaradır. Risklərin 
bəziləri müvəqqətidir, bəziləri müvəqqətidir, 

bəziləri isə uzunmüddətlidir. bəziləri isə uzunmüddətlidir. 
Qısamüddətli risk ondan Qısamüddətli risk ondan 
ibarətdir ki, neft ilin sonuna ibarətdir ki, neft ilin sonuna 
qədər 75 dollar orta qiyməti qədər 75 dollar orta qiyməti 
saxlamasa, bu, büdcə defisiti saxlamasa, bu, büdcə defisiti 
yaradacaq. Riskləri azaltmaq yaradacaq. Riskləri azaltmaq 
üçün büdcədən neft gəlirlərinə üçün büdcədən neft gəlirlərinə 
qoyulan vergi çıxılmalıdır. qoyulan vergi çıxılmalıdır. 
Həmçinin büdcənin neftin Həmçinin büdcənin neftin 
qiymətindən asılılığı aradan qiymətindən asılılığı aradan 

qaldırılmalıdır”. qaldırılmalıdır”. 
E.Rəşidovun fikrincə, E.Rəşidovun fikrincə, 

neftin qiymətinin artırılması neftin qiymətinin artırılması 
fonunda büdcəyə nəzarəti fonunda büdcəyə nəzarəti 
də artırmalıyıq: “Dövlət Neft də artırmalıyıq: “Dövlət Neft 
Fondunun funksiyalarından biri Fondunun funksiyalarından biri 
iqtisadiyyatı dalğalanmalardan iqtisadiyyatı dalğalanmalardan 
qorumaqdır. Neftin qiymətinin qorumaqdır. Neftin qiymətinin 
artması ilə büdcə də artır. artması ilə büdcə də artır. 
Beləliklə, iqtisadiyyatımız neft Beləliklə, iqtisadiyyatımız neft 

sektorundan daha çox asılı sektorundan daha çox asılı 
olur. Bunu azaltmaq üçün olur. Bunu azaltmaq üçün 
orta müddətli xərclər çərçivəsi orta müddətli xərclər çərçivəsi 
müəyyən edilib. Çərçivədə bu müəyyən edilib. Çərçivədə bu 
ilin və növbəti üç ilin xərclərinin ilin və növbəti üç ilin xərclərinin 
proqnozu qeyd edilir. Orta proqnozu qeyd edilir. Orta 
müddətli xərclər çərçivəsini müddətli xərclər çərçivəsini 
sabit saxlamalıyıq. Amma sabit saxlamalıyıq. Amma 
görürük ki, neftin qiymətləri görürük ki, neftin qiymətləri 
artdıqca bu çərçivə pozulur”. artdıqca bu çərçivə pozulur”. 

Azərbaycanın dövlət büdcəsində neftin bir barelinin qiymətinin 60 dollardan 75 
dollara qədər artırılması planlaşdırılır. Ekspertlərin qənaətinə görə, bu dəyişiklik 

üçün əsas var. Amma risklərin olması da diqqətdən qaçmamalıdır.

İqtisadiyyat Nazirliyinin 
makroiqtisadi proqnozunun 
baza ssenarisinə dəyişikliklər 

edilib, neftin bir barelinin 
orta illik ixrac qiyməti 60 ABŞ 
dollarından 75 ABŞ dollarına 
yüksəldilir. Başqa sözlə desək, 
Azərbaycanın 2024-cü il üzrə 
dövlət büdcəsində “Azeri Light” 
markalı neftin bir barelinin orta 
ixrac qiymətinin 15 ABŞ dolları 
artırılması nəzərdə tutulur. 
Xatırladaq ki, hazırda büdcədə 
neftin bir barelinin qiyməti 
60 dollardır. Bəs büdcədə 
neftin qiymətinin artırılması 
iqtisadiyyatımız üçün risklər 
yaratmırmı? İlin ikinci 
yarısında dünya bazarında 
neftin qiyməti büdcədə nəzərdə 
tutulan qiymətdən aşağı 
düşərsə, nə edəcəyik? 

SON GÜNLƏR 
NEFTIN QIYMƏTI AZALIB

İqtisadçı millət vəkili Vüqar 
Bayramovun sözlərinə görə, 
son vaxtlar dünya bazarında 
neftin qiyməti əsasən siyasi 
səbəblərə görə dəyişir: “Neftin 
qiymətini proqnozlaşdırmaq 
çox çətindir. Dünyanın aparıcı 
şirkətləri də neftin qiymətini 
proqnozlaşdırmaqdan 
çəkinirlər. Bunun əsas səbəbi 

təkcə iqtisadi 
faktorlar deyil. 
Burada həm də 
siyasi amillər 
mövcuddur. 

Bu amillər neftin qiymətinə 
təsir göstərir. Hazırda “Brent” 
markalı neftin qiyməti 77 
dollardır. Son günlər neftin 
qiymətinin azalmasını 
müşahidə etmişik. Amma ilk 
beş ayın yekunlarına görə, 
“qara qızıl”ın qiyməti yüksək 
olub. Bu da illik olaraq neftin 
orta qiyməti ilə bağlı müəyyən 
proqnozlar verməyə imkan 
yaradır. Amma növbəti 
dövrdə də qiymətlər 
daha çox 
qlobal 

və regional dəyişikliklərdən 
asılı olacaq. Neftin qiymətində 
həmişə risk mövcuddur. 
Proqnozlaşdırma zamanı bu 
riskləri nəzərə almalıyıq”.

MÖVCUD QLOBAL VƏ 
REGIONAL STATISTIKA 
QORUNUB SAXLANILARSA...

V.Bayramov neftin büdcə 
qiymətinin artırılmasının 
məqsədlərindən də danışdı: 

“Əsas məqsəd daha 
çox gəlirlərin 

büdcə vasitəsilə 
bölüşdürülməsi, 
işğaldan azad olunmuş 
ərazilərimizin, 

Qarabağ və Şərqi 
Zəngəzurun bərpası, milli 

təhlükəsizliyimizin daha da 
gücləndirilməsinə ayrılan 
vəsaitləri artırılmasıdır. 
Bu, xüsusən də işğaldan 
azad olunmuş ərazilərin 
bərpası işlərinə müsbət təsir 
göstərəcək. Ümumiyyətlə, 
2024-cü illə bağlı proqnoz 
ondan ibarətdir ki, əgər mövcud 
qlobal və regional statistika 
qorunub saxlanarsa, o zaman 
neftin qiyməti hər barel üçün 
70-80 dollar intervalında 
olacaq. Amma qlobal 
siyasətdə müəyyən 
dəyişikliklər baş 
verərsə, bu zaman 
neft bazarında 
volatillik arta 
bilər”. 

Neft məsələləri üzrə 
ekspert Zəfər Vəliyev isə 
qeyd etdi ki, hazırda dünya 
neft bazarlarında qeyri-
müəyyənlik davam edir: 
“OPEC+” üzvü olmayan 
ölkələr neft bazarında 
tarazlığı nisbətən saxlamaq 
üçün hasilatı kifayət qədər 
artıraraq, təşkilata ixtisarları 
aradan qaldırmağa yer 
qoymur. Paralel olaraq 
İranda neft hasilatı 
gözləntilərin əksinə olaraq 
artır. BƏƏ təyin edilmiş 
hasilat tavanından əlavə 
kvota əldə edir. Rusiya və 
İraq onlar üçün təyin edilmiş 
kvotadan əlavə neft hasilatına 
yol verir ki, bu da bazarın 
tənzimləməsinə əngəllər 
yaradır. Paralel olaraq 
stasionar və üzən anbarlarda 
neft həcmləri  gözləniləndən 
yüksək olaraq qalır. Tək 
İqtisadi Əməkdaşlıq və 
İnkişaf Təşkilatı ölkələrinin 
aktivində neft və neft 
məhsullarının həcmləri 
dörd milyard barel civarında 
dəyərləndirilir. Çinin strateji 
və kommersiya təyinatlı 
neft ehtiyatları 1,5 milyard 
barel səviyyəsindədir. 
Belə olan təqdirdə neft 
bazarının tənzimlənməsində 
problemlər yaşanır və 
qiymətlər təhdid altına 
düşür”.

Z.Vəliyev büdcədə neftin 
qiymətinin qaldırılmasını 
doğru hesab edir: 
“Qlobal neft bazarında 
yaxın perspektivdə neft 
qiymətlərində kəskin 
enmələrin baş verməsi 
mümkün deyil. Bu zaman 
bazar istənilən 
anda 
tənzimləyicilər 
tərəfindən 
intervensiya 
ilə üzləşə-
cək”.

NEFT QIYMƏTLƏRI 
TƏHDID ALTINA 

DÜŞÜR

ZƏRIF SALMANLI
zarifsalmanli@kaspi.az

BÜDCƏDƏ NƏZƏRDƏ TUTULAN QIYMƏT DƏYIŞIKLIYINƏ SƏBƏB OLAN AMILLƏR

60$-dan 
75$-a 

yüksəldilir

Büdcədə neftin 
bir barelinin orta 
illik ixrac qiyməti

Vüqar Vüqar 
BayramovBayramov

Elçin Elçin 
RəşidovRəşidov

Zəfər Zəfər 
VəliyevVəliyev

LAZIMDIR, AMMA 
RISKLƏRI DƏ VAR 
LAZIMDIR, AMMA 
RISKLƏRI DƏ VAR 

Foto: Photostock.az



8 9AILƏAILƏ8 IYUN ŞƏNBƏ 2024 8 IYUN ŞƏNBƏ 2024

İNTELLEKT BİRLƏŞDİRDİ, DOSTLUQLARI SEVGİYƏ ÇEVRİLDİ, AİLƏ QURUB TƏHSİL ÜÇÜN LONDONA KÖÇDÜLƏR 

Onları bir-birinə bağlayan 
təhsil olub. Oxumaq, 
intellektual yarışlarda 

iştirak etmək, bilikləri ilə seçilmək 
hər ikisinin xarakteridir. Elə bu 
yarışlardan birində tanış olub, ailə 
qurublar. Qurduqları ailədə də 
təhsil onlar üçün prioritet olub. Bir- 
birilərinin inkişafına dəstək olub, 
hətta təhsil üçün birgə Londona 
yollanıblar.

“Ailə” rubrikamızın qonaqları 
Əşrəf Paşabəyli və Ulduz 
Paşabəylidir. Cütlüyün Saleh adlı 
oğlu var.

Əşrəf bakalavr təhsilini 
Prezident yanında Dövlət İdarəçilik 
Akademiyasında, magistratura 
təhsilini isə Böyük Britaniyada alıb. 
İntellektual yarışın qalibi olub və 
Böyük Britaniyada bütün xərcləri 
qarşılanıb.

Ulduz isə Azərbaycan Dillər 
Universitetində bakalavr (SABAH 
qrupları) və magistr təhsili alıb. 
Hətta magistraturaya 40-cı proqram 
üzrə respublika birincisi olaraq, 
qəbul olub. Təhsilini bitirdikdən 
sonra işləməyə başlayıb. Bu ildən 
isə Dövlət Proqramı ilə Londonda 
yerləşən və dünyanın ən qabaqcıl 
universitetlərindən biri olan “King’s 
College London”a qəbul olub və 
oxumaq üçün ailəsi ilə birlikdə 
İngiltərəyə köçüblər. 

XARAKTER, INSANI 
KEYFIYYƏT, SAVAD...

Ulduz deyir ki, Əşrəflə “Breyn 
Rinq” intellektual oyununda 
tanış olub: “Yarışa SABAH 
qruplarının komandasının üzvü 
olaraq qatılmışdım. Əşrəf isə uzun 
illər belə intellektual oyunlarda 
iştirakçı olub, nailiyyətlər əldə 
edib. Həmin oyunda təsadüfən 

tanış olduq, söhbətimiz 
alındı, maraqlarımız üst-
üstə düşdü. Əvvəlcə dost 

olduq, sonra ailə qurduq. 
Tanışlığımızın yeddinci, evliliyimizin 
isə beşinci ilini tamamladıq”.

Ulduz bildirir ki, 
Əşrəflə maraqları 
eyni olduğu üçün 
onun diqqətini 
çəkib: “Mənim 
üçün dünyagörüşü 
çox əhəmiyyətlidir. 
Əşrəfin xarakteri, 
insani keyfiyyətləri, 

savadı diqqətimi 
çəkmişdi. 

Söhbətimiz, 
maraqlarımız üst-üstə düşürdü. Hər 
şey haqqında sərbəst danışa bilir, 
fikir mübadiləsi aparırdıq. Mənə 
görə, bu xüsusiyyət bir münasibət 
üçün çox əhəmiyyətlidir. Ən əsası, 
biz dostuq və o dostluğu bu gün də 
davam etdirə bilirik”.

Əşrəf də təsdiqləyir ki, cütlük 
bir-birini anlayır, söhbəti tutur, 
bir-birinə dəstək olmağı bacarırsa, 
bu münasibət uğurlu alınır: “İkimiz 
də eyni mühitin insanlarıyıq. Ailə 
qurduqdan sonra da, yad mühitə 
düşdüyümüzü, yeni həyata qədəm 
qoyduğumuzu hiss etmədik. 
Əvvəl necə idisə, indi də elədir. 
İkimiz də bu mühitin bir parçası 
idik. Bizim ortaq tanışlarımız, 
dostlarımız çoxdur. Maraqlarımız 

hər yerdə kəsişib, məncə, 
bu, ailə qurmaq üçün lazımlı 
faktordur”.

“BIR GÜN MÜTLƏQ 
EDƏCƏKDIM, AMMA 
BU GÜN DEYILDI”

Ulduz Azərbaycanda 
bakalavr və magistratura 
təhsilini bitirib, karyera 

qursa da, xaricdə 
təhsil almaq onun 

arzusu olub. Ailə 
qurduqdan və ana 

olduqdan sonra bu 
arzusundan qismən 
uzaqlaşsa da, Əşrəfin motiva-siyası 
və mənəvi dəstəyi ilə xəyallarının 
ardınca gedib: “Xaricdə təhsilin 
ən böyük arzum olduğunu həyat 
yoldaşım da bilirdi. Sadəcə, həyatım 
elə alındı ki, təhsil aldım, işlədim, 
ailə qurdum və ana oldum. Bu 
müddətdə xaricdə təhsil mənə çox 
da real görünmürdü. Bir gün mütləq 
edəcəkdim, amma bu gün deyildi. 
Analıq məzuniyyətində “İelts” 
sertifikatı almaq üçün hazırlaşırdım. 
Düşünürdüm ki, gələcəkdə pedaqoji 
fəaliyyətlə məşğul olaram. Körpə 
uşağı olan ana üçün bu müddət asan 
deyil. Yoldaşım mənə çox dəstək 
oldu. O, işdən sonrakı saatlarda 
Salehlə məşğul olur, mən imtahana 
hazırlaşırdım. Təsadüfən şans 
yarandı və Dövlət Proqramına 
müraciət etdim. Əşrəf mənə dəstək 
olur, bacaracağıma inandırırdı. Əgər 
azca tərəddüdüm var idisə, onun 
fikirləri ilə bu tərəddüd keçirdi. 
Çünki o, mənə dəstək olmasa idi, 
uşaqla bunu bacara bilməzdim. Əşrəf 
mənə demişdi ki, bu, sənin ən böyük 
arzundursa, bunu da həyata keçirmək 
mənim ən böyük borcumdur. Onun 
mənəvi dəstəyi ilə bacardım. Hazırda 
ailəmlə birlikdə Londondayam və 
təhsil alıram”.

“BILIRDIM KI,ULDUZUN
ƏN BÖYÜK ARZUSU BUDUR...”

Əşrəf deyir ki, Ulduzun 
arzusunu həyata keçirməyə dəstək 
olmaqla, onu xoşbəxt görmək 
istəyib: “Bəli, mən bilirdim ki, 
Ulduzun ən böyük arzusu budur, 
məhz bu səbəbdən ona əlimdən 
gələn dəstəyi maksimum verməyə 
çalışırdım. İlk olaraq, onun 
xoşbəxt olmasını istəyirdim. İkinci 
səbəb isə odur ki, mən özüm də 
xaricdə təhsil aldığım üçün bunun 
əhəmiyyətini dərk edir, nə qədər 
maraqlı təcrübə olduğunu, insana 
nələr qata biləcəyinin fərqində 
idim. Həyat yoldaşımın da bu 
şansdan yararlanmasını, bu hissi 
yaşamasını istəyirdim. Xaricdə 
təhsil almaq gələcəkdə Ulduzun 
karyerasına çox yaxşı istiqamət 
verəcək. Təbii ki, bu proses 
çətindir. Müəyyən qədər komfort 
zonadan uzaqlaşmış olursan. 
Amma Ulduzun gələcəyinə necə 
fayda gətirəcəyini nəzərə aldıqda, 
bunu etməyə dəyər. Çünki 
sonradan itirdiklərimizə baxıb 
heyfsilənə bilərdik. Düşündüm ki, 
bu peşmançılıqla yaşamaq yaxşı 
olmazdı, əgər bu fürsət varsa, niyə 
istifadə etməyək”. 

Əşrəf: 
“Kişinin 
qadının 

karyerasına 
mane 

olması, onu 
ailə, uşaq 

yükü altında 
yolundan 

döndərməsi 
yanlışdır”.

Ulduz: 
“Heç vaxt 

düşün-
məmişəm 
ki, qadın 

ana olandan 
sonra özünü 
ikinci plana 

atmalı, 
bütün 

fokusunu 
dəyişmə-

lidir”.

“UŞAQ BILIR KI, SAAT IKIDƏN 
SONRA ANAMIN DƏRSI VAR”

“TƏHSIL 
VƏ 

KARYERADA 
GENDER 
FƏRQININ 
OLMASI 
ABSURD-
DUR”

Əşrəf həyat 
yoldaşının 
inkişafı üçün 
öz komfort 
zonasını tərk 
etməkdən 
çəkinmir. Deyir 
ki, təhsil almaq, 
karyera qurmaq, 
işləmək kimi 
məsələlərdə 

hər hansı 
gender 
fərqinin 

olması absurddur: “Ailədə hər 
iki insan bərabər şəraitə malik 
olmalıdır. Ən əsası, hər iki tərəf 
bir-birinə maksimum dəstək 
verməlidir. Bunun ən vacib 
nəticələrindən biri təbii ki, 
həmin ailədə böyüyüb başa 
çatan uşağın inkişafıdır. Hər 
iki valideyn nə qədər yaxşı 
təhsilə və karyeraya malik 
olsa, ailədə böyüyən uşağın 
da eyni yolu getmək ehtimalı 
daha çoxdur. Müasir dövrdə 
hansısa bir kişi və qadın 
fərqinin qoyulması, kişinin 
qadının karyerasına mane 
olması, onu ailə, uşaq 
yükü altında yolundan 
döndərməsi, dəstək 
verməməsi düzgün deyil”.

"ANA XOŞBƏXT OLAN AILƏDƏ, 
UŞAQ DA XOŞBƏXT OLUR"

Ulduz xaricdə təhsil arzusunu 
ana olduqdan sonra həyata 
keçirib. Bəzi qadınlar üçün isə 
ailə qurduqdan sonra təhsil 
almaq imkansız görünür. Yaxud, 
təhsilin yaşı olduğunu düşünənlər 
də az deyil. Ulduz deyir ki, neçə 
yaşı olursa olsun, bu arzusunu 
reallaşdıracaqdı. Sadəcə, övladı 
balaca olduğu, öz inkişafına 

görə onun 

inkişafının geridə qalacağını 
düşündüyü üçün tərəddüd edib 
və həyat yoldaşının dəstəyi ilə bu 
tərəddüdünün öhdəsindən gəlib: 
“Heç vaxt düşünməmişəm ki, 
qadın ana olandan sonra özünü 
ikinci plana atmalı, bütün fokusunu 
dəyişməli, həyatını ailəyə qurban 
verməlidir. Belə bir deyim var: 
ana xoşbəxt olan ailədə, uşaq 
da xoşbəxt olur. Ana da xoşbəxt 
olmaq üçün həyatda özünü sübut 
etməli, arzularını reallaşdırmalıdır. 
Xanımlara səslənirəm ki, insan əgər 
xəyalını reallaşdırmaq istəyirsə, 
onun qarşını heç bir maneə ala 
bilməz. Əsas olan istəmək, məqsəd 
qoymaq və öz gücünə inanmaqdır. 
Bir arzunu həqiqətən çox 
istədikdə onun uğrunda çalışmağa 
başlayırsan. Bu gün əsas problem 
odur ki, indiki gənclər çox tələsir. 
Dərhal yaxşı iş, yüksək maaş tələb 
edirlər. Tələsdikləri üçün də yuxarı 
yaşda oxumaq onlara çətin gələ bilir. 
Amma magistratura təhsili üçün nə 
qədər gec başlasan, yetkinləşmək 
və nə istədiyini bilmək üçün özünə 
nə qədər çox zaman versən, o qədər 
yaxşıdır”. 

Əşrəf isə bu fikirlərə əlavə 
olaraq deyir ki, ailə qurduqdan 
sonra etiraf etmək lazımdır ki, 
təhsilə, karyeraya vaxt ayırmaq 
çətindir, amma mümkündür: 
“Arzuna çatmaq istəsən, 
bunların hər ikisini paralel 
aparmaq olur. Məsələn, 
bizim kimi... Vaxtımızı 
bölüşdürə bilirik. Ailəyə 
də, təhsilə də, karyeraya 
da vaxt ayıra bilirik. 
Düzdür, müəyyən 
məqamlarda seçim 
qarşısında qala 
bilərlər, o zaman 
artıq hər kəs öz 
prioritetini seçib, 
qərar verə bilər”.

Ulduzu narahat edən 
əsas məsələ təhsil aldığı 
müddətdə övladının 
inkişafına kifayət qədər 
vaxt ayırmaması idi. Deyir 
ki, gözlədiyi kimi gərginlik 
olmayıb: “Dərs qrafikimi 
özüm tənzimləyirəm. 
Yoldaşımla əvvəldən 
danışdıq, işləri bölüşdürdük. 
Məsələn, səhərdən günorta 
saat ikiyə kimi Salehə mən 
baxıram, ikidən sonra 
yoldaşım məşğul olur. Hamı 
öz məsuliyyətini dərk edir. 
Saleh də buna alışıb. Bilir ki, 

saat ikidən sonra anasının 
dərsi var”.

"UŞAĞA SEVMƏYI 
ÖYRƏTMƏK LAZIMDIR"

Övladlarının 
tərbiyəsində 
diqqət etdikləri 

məqama 
gəldikdə isə, 

onların öncəliyi 
sevgi dolu uşaq 
yetişdirməkdir. 
Ulduz deyir ki, 

sevgini və sevinci 
uşağa öyrətmək 
lazımdır: “Mən 
onu insan kimi 
yetişdirməyə 
çalışıram. 
Uşaq da olsa, 
öz sərhədləri, 
seçimləri var. Öz 
nümunəmdə 
qərarlarına 
hörmət 
edilmənin 
vacib olduğunu 
göstərirəm. 
Yəni, bir 
uşaq nəyisə 
istəmirsə, 
ona məcbur 
etməməlisən. 
Uşağa lap kiçik 
yaşlarından 

şəxsiyyət kimi yanaşılmalıdır. 
Nəyisə danışmaq istəyirsə, 
onu susudurmamalısan. 
İkinci əsas məqam, 
düşünürəm ki,  uşağa sevməyi 
və sevinməyi öyrətmək 
lazımdır. Məsələn, biz çöldə 
vaxt keçirəndə nədən xoşum 
gəlirsə, nə məni sevindirirsə, 
ona deyirəm, o da mənimlə 
sevinir. Ətrafdakı gözəlliyi 
görə bilmək, anı yaşamaq 
çox önəmli bacarıqdır. Artıq 
məndən öncə gözəlliyin 
fərqinə varır və hisslərini 
paylaşır. Hisslərini və 
emosiyalarını utanmadan 
yaşamağı öyrənir. Biz uşaq 
ikən öz emosiyalarımızı, 
hisslərimizi ifadə etməyə 
həmişə çəkinmişik... Uşaqlar 
ağ vərəqdir, sən ona aqressiv 
nümunələr göstərsən elə 
davranacaq, ona sevgini, 
mülayimliyi, qayğıkeşliyi 
aşılasan, elə də formalaşacaq. 
Uşaq ailədə valideynlərindən 
ətraf mühitə sevgini 
gördükcə, onu norma kimi 
qəbul edir və özü də elə edir”.

Əşrəf tərbiyə məsələsində 
Ulduza güvənir, onun 
metodlarını dəstəkləyir: 
“Bəzən elə məqamlar olur 
ki, orada necə davranacağını 
bilmirsən. Biz mütləq o 
situasiyaları danışırıq. Nə 
edəcəyimizi müzakirə edib, 
qərar veririk. Uşaqla olan 
kommunikasiya şüurlu 
şəkildə aparılmalıdır. 
Bizim məcazi mənada 
istifadə etdiyimiz sözləri və 
ya zarafatla söylədiyimiz 
fikirləri onlar olduğu kimi 
qəbul edir və bu, çox neqativ 
hadisələrə gətirib çıxara 
bilər. Bu səbəbdən uşaqla 
söhbət edərkən qurduğumuz 
dialoqlara, istifadə etdiyimiz 
cümlələrə, sözlərə diqqət 
etməliyik”.

Əşrəf mənə 
demişdi ki, 
bu, sənin 
ən böyük 

arzundursa, 
bunu da 
həyata 

keçirmək 
mənim 

ən böyük 
borcumdur. 

Onun mənəvi 
dəstəyi 
ilə bunu 

bacardım. 
Hazırda 
ailəmlə 
birlikdə 

Londondayam 
və təhsil 
alıram.

SÖ
HBƏTLƏŞDI

aygunaziz@kaspi.az
AYGÜN ƏZIZ

Son vaxtlar Bakı sakinləri taksi tapmaqda çətinlik çəkdiklərindən şikayətlənirlər. 
Qiymətlərdə də artımların olması barədə xəbərlər eşidirik. Görəsən, taksi bazarı 

hansı istiqamətdə inkişaf edəcək? Yeni qaydalar təkcə qiymətlərimi artıracaq?

Milli Məclisin İqtisadi siyasət, 
sənaye və sahibkarlıq komitəsinin 
üzvü, deputat Rüfət Quliyev taksi 
bazarının gələcəyi ilə bağlı nikbindir. 
Deputatın fikrincə, bu istiqamətdə 
atılan addımlar taksi sahəsində 
mövcud xaosun aradan qaldırılmasına 
yönəlib: “Bununla bağlı hər gün 
yüzlərlə şikayət eşidirdik. Bundan 
başqa, taksi sürücüsü gün ərzində 10-
15 saat işləmək məcburiyyətində idi. 
Hətta elə olurdu ki, rayondan gələn 
taksi sürücüləri avtomobillərində 

gecələyirdilər. Bunun fəsadları 
ağlabatan deyildi. Ona görə taksi 
sektorunu əhatə edən qanunvericilik 
bazasının təkmilləşdirilməsi labüd idi. 
Təbii ki, bəzi sahibkarlar və sürücülər 
mövcud yenilikdən sui-istifadə etmək 
istəyirlər. Düşünürəm ki, yeni qaydalar 
ilk növbədə taksi sürücülərinin 
davranışında özünü göstərəcək. Burada 
bir çox müsbət məqamlar olacaq, 
eyni zamanda azad rəqabət artacaq. 
Bazarda xarici şirkətlərin monopoliyası 
artıq özünü göstərə bilməyəcək. 

Azərbaycanın taksi bazarı 3-4 xarici 
şirkətin əlində çəmləşmişdi. Bu, doğru 
deyil”.

Millət vəkili qeyd edib ki, yeni 
qaydaların tətbiqi bu sahədə 
qiymət artımı ilə nəticələnəcək: 
“Biz parlamentdə taksi fəaliyyəti 
ilə bağlı qanun layihəsinin 
müzakirəsi zamanı belə qənaətə 
gəlmişdik ki, qiymətlər 
təxminən, minimum 
yeddi, maksimum 15 faiz 
civarında qalxa bilər”.

İ ki gün əvvəl Xırdalan 
dairəsindən Abşeron 
Mərkəzi Xəstəxanasına 

taksi sifariş vermişdim. Taksini 
düz 17 dəqiqə gözləməli oldum. 
Halbuki sifarişim günün pik 
olmayan saatında idi”. Bu sözləri 
bizimlə söhbət zamanı mütəmadi 
taksi istifadəçisi olan sərnişin 
Nərgiz Məmmədova söyləyib. 
Onun sözlərinə görə, əvvəllər 3-5 
dəqiqə intervalla gələn maşın, 
indi qarşılanma nöqtəsinə 15-20 
dəqiqəyə çatır.

Həmsöhbətimiz son vaxtlar 
taksi tapmaqda çətinlik çəkməklə 
yanaşı, qiymətlərin yüksəldiyindən 
də gileylənib: “Əvvəl üç manat 20 
qəpiyə getdiyim ünvana hazırda 
dörd manat 70 qəpik ödəyirəm”. 

Əvvəllər taksi əlindən 
tərpənmək mümkün olmayan 
Bakıda, indi taksilər sanki qeybə 
çəkilib. Yeni tələblər fonunda, bu 
nəqliyyat vasitələrinin sayında 
azalma müşahidə olunur. Həm 
taksilərin sayının azalması, 

həm də qiymət 
artımı fonunda 
vətəndaşlar 
hətta günün 
pik olmayan 

saatlarında 
belə, taksi 

tapa 
bil-
mir-
lər.

TAKSI SAYINA MƏHDUDIYYƏT 
QOYULMASI GÖZLƏNILIR

Bu ilin aprel ayından taksi 
fəaliyyəti üçün icazələrin 
verilməsinə başlayan Azərbaycan 
Yerüstü Nəqliyyat Agentliyi 
isə yaydığı açıqlamada bildirib 
ki, müəyyən saydan sonra 
qanunvericiliyin tələbinə uyğun 
olaraq taksi sayına məhdudiyyət 
qoyulması gözlənilir: “Avtomobil 
nəqliyyatı haqqında” qanuna 
əsasən, avtomobil nəqliyyatı 
xidmətlərinin səmərəliliyinin və 
keyfiyyətinin artırılması, habelə 
ümumi istifadədə olan avtomobil 
nəqliyyatı ilə daşımalarda nəqliyyat 
növləri üzrə sərnişin axınlarının 
paylanmasının optimallaşdırılması 
məqsədilə taksi minik avtomobilləri 
ilə sərnişin daşımaları üçün 
icazələrin və onların əlavələrinin 
sayına məhdudiyyətlər tətbiq edilə 

bilər”.
Maraqlıdır, bizi qarşıda nələr 

gözləyir? Yeni qaydalar təkcə 
qiymətləri artıracaq? Yoxsa 
keyfiyyətdə də dəyişiklik hiss 
edəcəyik? Ümumiyyətlə, son vaxtlar 
taksilərin gəlişində müşahidə 
olunan gecikmələr nə ilə bağlıdır?

SAY IKI DƏFƏDƏN 
ÇOX AZALDILACAQ

Nəqliyyat məsələləri üzrə 
ekspert Yasin Mustafayev bildirib 
ki, hazırda taksi bazarında aparılan 
islahatlar bu fəaliyyət növü ilə 
məşğul olan nəqliyyat vasitələrinin 
sayını iki dəfədən çox azaldacaq: 
“İstehsal ili səkkiz ildən çox olan, 
“Avro-5” standartına uyğun 
olmayan və digər tələblərə cavab 
verməyən nəqliyyat vasitələri taksi 
kimi fəaliyyət göstərməyəcək. Ona 
görə də taksilərin yarıdan çoxu, 

hətta üçdə ikisi işləyə bilməyəcək”.
Ekspertin sözlərinə görə, 

əslində Bakıda taksi fəaliyyəti ilə 
məşğul olan nəqliyyat vasitələrinin 
sayı həddindən çox idi: “Biz dünya 
standartına baxsaq görərik ki, iri 
şəhərlərdə hər 1000-2000 nəfərə 
bir taksi düşür. Bakıda təxminən 
dörd milyon əhaliyə 60 mindən 
çox taksi xidmət göstərir. Lakin 
bu rəqəmlər 8000 ədəd civarında 
olmalıdır. Bu baxımdan taksilərin 
sayının azaldılması qaçılmaz idi”.

Ekspert vurğulayıb ki, taksilərin 
sayı azaldıqca, bu, qiymət artımına 
gətirib çıxaracaq: “Tələbə uyğun 
təklif az olduğuna görə, bu sahədə 
defisit yaranacaq. Buna görə yaxın 
gələcəkdə taksi bazarında qiymət 
artımını hiss edəcəyik. Yəqin 
ki, iyulun 1-dən artım daha çox 
müşahidə olunacaq”. 

Mütəxəssis taksilərin 
gəlişində müşahidə olunan 
gecikmələrin iyulun 1-dən 
sonra daha çox müşahidə 
ediləcəyini də qeyd edib: 
“Mən özüm də hərdən 
taksidən istifadə edirəm. 
Amma hələ ki, gecikmə 
ilə rastlaşmamışam. 
İndidən gecikmələrin 
olması doğru deyil. Çünki 
hələ ki qadağalar qüvvəyə 
minməyib. Biz gecikmələri 
iyulun 1-dən daha çox 
müşahidə edəcəyik. Necə 
ki, İstanbul, Moskva 
kimi böyük şəhərlərdə 
sərnişinlər uzun müddət 
taksi gözləyirlərsə, Bakıda 
da vəziyyət eyni olacaq”.

Nəqliyyat məsələləri 
üzrə ekspert Eldəniz 
Cəfərov isə mövcud 
durumu dəyərləndirməkdə 
çətinlik çəkdiyini söyləyib. 
Onun fikrincə, gələcəkdə 
taksi sahəsində vəziyyətin 
necə olacağını indidən 
proqnozlaşdırmaq qeyri-
mümkündür: “Çünki 
bununla bağlı bizdə 
kifayət qədər məlumat 
yoxdur”.

Ekspert həmçinin 
son vaxtlar taksilərin 
gəlişində müşahidə olunan 
gecikmələri yollardakı 
tıxaclarla əlaqələndirib: 
“Əslində taksilərdə 
gecikmə olmamalıdır. 
Hələ ki, əvvəlki qaydada 
fəaliyyət göstərirlər. Bu 
gecikmələr yollardakı 
vəziyyətlə bağlıdır”.

HƏM GEC GƏLIR, HƏM DƏ QIYMƏT IKI DƏFƏ BAHALAŞIB

“QIYMƏT ARTIMI 7-15 FAIZDƏN ÇOX OLMAMALIDIR”

“IYULUN 
1-DƏN 

TAKSILƏR 
DAHA GEC 
GƏLƏCƏK”

SEVINC ABBASOVA

Rüfət 
Quliyev

Eldəniz Eldəniz 
CəfərovCəfərov

Fotolar: Ahmad Hatamzada-Global Media Group

Qurban bayramına 
sayılı günlər qalıb. 

Həmişə olduğu kimi, 
yenə də qoyun 

ətinin qiymətində 
artım qeydə alınıb. 
Alıcılar qiymətlərin 

bayramdan  
sonra da 

enməyəcəyindən 
narahatdırlar. 

R.Qarayev bildirdi ki, alıcılar 
da bayramlar ərəfəsindəki 
qiymət artımını və sonradan 
qiymətlərin əvvəlki səviyyəyə 
qayıtmamasını normal qəbul 
edirlər: “İnsanlar da düşünürlər 
ki, qiymətlər qalxırsa, yəqin 

bundan sonra da bu şəkildə 
davam edəcək. Çünki dəfələrlə 

müşahidə etmişik ki, bayramqabağı 
qiymətlər qalxdıqda bir daha 

eniş müşahidə olunmur. Bu, çox 
az hallarda baş verir. Qeyd etdiyimiz 

məqam əsasən ət məhsullarına aiddir. 
Çünki kənd təsərrüfatı məhsullarının qiyməti 

mövsüm üzrə dəyişir. İnsanlar da artıq psixoloji 
olaraq artımlara hazır olurlar. Bu tendensiya uzun 
müddətdir davam edir”. 

İqtisadçı qiymət artımı tələsinə düşməmək üçün 
edə biləcəklərimizdən də bəhs etdi: “Elə etməliyik 
ki, ətin qiymətinin dəyişməsi büdcəmizə heç bir 
halda təsir etməsin. O səbəbdən alternativ variantlar 
düşünməliyik. Mal və ya qoyun 
ətini başqa məhsullarla əvəz 
etməliyik. Bu zaman tələbat 
gözlənilən qədər olmadığı üçün 
qiyməti artıra bilməyəcəklər. 
Belə edə bilsək, qəssablar da 
qiyməti qaldırmağa tərəddüd 
edəcəklər. Düşünəcəklər ki, 
alıcılıq səviyyəsi daha da 
aşağı düşməsin”. 

İyunun 16-17-də Azərbaycanda 
Qurban bayramı qeyd ediləcək. 

Bayramla əlaqədar olaraq ət və ət 
məhsullarının qiymətində artım 
müşahidə olunur. Diqqət yetirsək, 
əvvəlki illərdə də belə olub: 
Qurban bayramı ərəfəsində ətin 
qiyməti qalxır, bayramdan sonra 
da düşmür. Bir çoxları düşünürlər 
ki, bu il də bayram ərəfəsində ətin 
qiyməti qalxdıqdan sonra daha 
əvvəlki vəziyyətinə qayıtmayacaq. 
Bu ehtimallar nə dərəcədə 
əsaslıdır? 

“SON İKİ HƏFTƏYƏ QƏDƏR 
KİLOQRAMI 18 MANAT İDİ”

Qəssab Səbuhi Hüseynovun 
sözlərinə görə, bazarda ətin 
qiymətində artım müşahidə 
edilsə də, bu, davamlı olmayacaq: 
“Hazırda mal ətinin bir kiloqramı 
14 -14,5 manatdır. Diri quzunun 
qiyməti bir kiloqram üçün 18-
19 manatdır. 13-15 kiloqramlıq 

quzuların 
kiloqramı 
19-20 
manata təklif 
edilir. Son iki 
həftədə Qurban bayramı 
ilə əlaqədar bazarlarda cüzi 
də olsa bahalaşma müşahidə 
edilir. Amma ətin qiymətinin 
qalxdığı səviyyədə qalacağını 
düşünmürəm. Qoyun ətinin 
qiymətləri 18 manat ətrafında 
qalacaq. Çünki hər il bayram 
ərəfələrində qiymətlərdə 
maksimum 1-2 manat fərq 
yaranır. Son iki həftəyə qədər 
qiymət bir kiloqram üçün 18 
manat idi”. 

Qəssab qeyd etdi ki, hazırda 
insanların alıcılıq qüvvəsi azdır. 
Havalar da isindiyi üçün insanlar 
ətdən daha az istifadə edirlər. 

“ƏN YAXŞI ZAMAN MƏHZ BAYRAM 
ƏRƏFƏLƏRİDİR”

İqtisadçı Rauf Qarayevin 
fikrincə, Azərbaycandakı 

qəssablar ətin qiymətini artırmaq 
üçün bayramları gözləyirlər: 
“Ətin qiymətinin artımını 
Qurban bayramı və digər 
bayram ərəfələrində müşahidə 
edirik. Qəssablar bunu onunla 
əlaqələndirirlər ki, bayram 
ərəfələrində ətə daha çox tələb 
yaranır. Yəni burada tələb və təklif 
faktoru öz sözünü söyləyir. Tələb 
çox, təklif az olduğu üçün cüzi 
də olsa qiymət artımları yaşanır. 
Həmçinin qəssablar inflyasiyanı 
nəzərə alaraq bu üsuldan 
istifadə edirlər. Çünki digər 
günlərdə qiyməti rahat şəkildə 
artıra bilmirlər. Bu baxımdan 
qiymətlərin artırılması üçün 
ən yaxşısı zaman məhz bayram 
ərəfələridir”. 

Azad İstehlakçılar Birliyinin 
sədri Eyyub Hüseynovun 
sözlərinə görə, ölkəmizdə 
ətin qiyməti onsuz da 
kifayət qədər yüksəkdir: 
“Qurban bayramında da 
qiymət qalxdıqdan sonra 
enməsi bir daha gözlənilmir. 
Dünya ölkələrində qiymətlər 
yüksəldikdə ölkəmizə təsir 
göstərir, amma endikdə isə heç 
bir təsiri olmur. Hazırda bizdə 
ətin qiyməti Avropa ölkələri ilə 
bərabər səviyyədədir. Amma bir 
fərq var ki, o ölkələrdə insanlar 
ətin müxtəlif hissələrini fərqli 
qiymətə alırlar. Azərbaycanda 
isə hamısına vahid və yuxarı 
qiymət təyin olunub. Bayramlar 
da bazar üçün bir fürsətdir”.

“XARİCDƏN ƏT İDXALINI 
ARTIRMALIYIQ”

E.Hüseynovun fikrincə, 
qiymət artımına təsir edən 
amillər aradan qalxmadıqca, 
enmələr baş verməyəcək: 
“Qiymətə təsir edən başqa 
amillər də var. Əhalinin 
heyvandarlıqla məşğul 
olmaması, heyvandarlıq 
təsərrüfatlarının böyük 
fermalarda cəmləşməsi, 
fərdi heyvandarlığın 
get-gedə azalması bu 
səbəblərdəndir. 
Heyvan yemləri 
son illərdə iki 
dəfəyə qədər 
bahalaşıb. 

Otlaq yerlərinin məhv 
edilməsi də təsir edən 
faktorlardandır. Həmçinin 
heyvandarlıqla məşğul olan 
şəxslərin məhsulunu birbaşa 
bazara çıxarması mümkün 
deyil. Alverçilər olmadan 
qəssablar heyvan ala bilmirlər. 
Beləliklə, qiymət artan 
templə davam edir və ardı 

gələcək. Bazarda bolluq 
yaratmaq üçün xaricdən 
ət idxalını artırmalıyıq. 
Yerli fermerləri də təşviq 

etmək lazımdır. 
Bunlar olarsa, 
ətin qiymətində 
enmələr 
müşahidə edilə 
bilər”.

Rauf Rauf 
QarayevQarayev

ZƏRİF SALMANLI
zarifsalmanli@kaspi.az

Eyyub Eyyub 
HüseynovHüseynov

Foto: Səbinə Şəbiyeva/Global Media Group

Ölkənin müxtəlif bölgələrində, 
xüsusən də Bakıda təcili 

tibbi yardım maşınlarının azlığı 
müzakirə mövzusu olaraq 
qalmaqdadır. Milli Məclisin İnsan 
hüquqları komitəsinin sədri Zahid 
Oruc da bu problemə toxunub və 
qeyd edib ki, Bakıda 18 min nəfərə 
bir ambulans düşür, onlar da 
yollardakı tıxaclardan hərəkət edə 
bilmirlər. Millət vəkili qeyd edib ki, 
Bakıda cəmi 139 təcili tibbi yardım 
maşını fəaliyyət göstərir. Bu da çox 
azdır. 

Bəs bu problemin həlli 
istiqamətində planlar varmı? 

TƏCILI YARDIM STANSIYALARI 
YENIDƏN TƏŞKIL OLUNUR?

TƏBİB-dən bildirildi ki, hazırda 
təcili və təxirəsalınmaz tibbi yardım 

stansiyaları yenidən 
təşkil olunur. 
Birliyin Müşahidə 
Şurasının 
qərarına əsasən, 
Bakı Şəhər Təcili 

və Təxirə-
salınmaz 
Tibbi 
Yardım 

Stansiyası, “113” Təcili 
və Təxirəsalınmaz Tibbi 
Yardım Stansiyası, Təcili və 
Təxirəsalınmaz Tibbi Yardım 
Stansiyasının Avtobazasının 
fəaliyyəti optimallaşdırılaraq bir 
mərkəzdə - “Respublika Təcili 
və Təxirəsalınmaz Tibbi Yardım 
Mərkəzi” publik hüquqi şəxsin 
qismində birləşdirilib. Hazırda 
əvvəllər qeyd olunan müəssisələr 
üzrə çalışan kadrların yeni 
mərkəzin strukturuna uyğun şəkildə 
yerləşdirilməsi prosesi təmin edilir. 

GÜNDƏLIK NEÇƏ AMBULANS  
XƏTTƏ BURAXILIR?

TƏBİB-in məlumatına əsasən, 
mütəmadi olaraq ambulans parkı 
genişləndirilir və briqadaların 
sayı artırılır. Bütün ölkədə icbari 
tibbi sığortanın tətbiqindən sonra 
ümumilikdə 349 təcili tibbi yardım 
avtomobili alınaraq ehtiyaca uyğun 
olaraq periferiya üzrə paylanılması 
təmin edilir. Bakı şəhəri üzrə 
gündəlik olaraq 120-130 civarında 
ambulans xəttə buraxılır. Əlamətdar 
günlərdə, beynəlxalq və yerli 
genişmiqyaslı tədbirlər zamanı bu 
say 150-dək artırılır.  
SISTEM YÜKLƏNMIŞ 
FORMADA ÇALIŞIR

Milli Məclisin Səhiyyə 

komitəsinin üzvü, deputat 
Müşfiq Məmmədli problemin 
əsas səbəblərindən birini 
Bakıda, ümumiyyətlə Abşeron 
yarımadasında əhalinin sayının 
artım tempinin yüksək olması 
ilə əlaqələndirir: “Təcili tibbi 
yardım sistemi həm çağırışların 
sayı, həm də iş həcminə görə 
kifayət qədər yüklənmiş 
formada çalışır. Pandemiya 
və ondan sonrakı dövrdə yeni 
ambulansların alınması həyata 
keçirilib və bu sayın artırılması 
gündəmdədir. “Respublika Təcili 
və Təxirəsalınmaz Tibbi Yardım 
Mərkəzi” də prosesin təşkili üçün 
yaradıldı. Bu, həm sistemin bir 
mərkəzdən idarə edilməsinə, həm 
də xidmətin daha yüksək səviyyədə 
təşkil olunmasına gətirib çıxaracaq”.

Millət vəkili düşünür ki, yaxın 
zamanlarda xidmətin keyfiyyətinin 
daha da yüksəlməsinin şahidi 
olacağıq: “Sistem nəqliyyat 
vasitələrindən səmərəli istifadəni 
də yaxşılaşdıracaq. Nə qədər yük 
götürməlidir? Hansı bölgədə daha 
çox ehtiyac var? Bunun statistikası 
aparılacaq və işi düzgün planlamaq 
mümkün olacaq. Həmçinin, 
kadr potensialı baxımından da 
idarəetmənin yeni bir mərkəzdən 
idarə olunması effektiv nəticələrə 
gətirib çıxaracaq”. Ilqar Ilqar 

HüseynliHüseynli

Təcili tibbi yardımdakı 
problemlərlə bağlı məsələ 
aktual olaraq qalır. TƏBİB 
isə bildirir ki, təcili və 
təxirəsalınmaz tibbi 
yardım stansiyalarının 
yerləşməsinə yenidən 
baxılır və əlavə 
məntəqələrin təşkil 

olunması nəzərdən 
keçirilir.

“INSANLAR ILKIN VƏ TƏCILI TIBBI 
YARDIMIN FƏRQINI BILMIRLƏR”

“GÜN ƏRZINDƏ 15 FAIZ ƏSASSIZ ÇAĞIRIŞ QEYDƏ ALINIR”

AYGÜN ƏZIZ
aygunaziz@kaspi.az

Ehtiyac olmadan çağırışların 
çoxluğunu TƏBİB də təsdiqləyir: 
“Gün ərzində icra olunan çağırışların 
sayı 2000-2500 civarındadır. 
Onların təxminən 10-15 faizi 
əsassız çağırışlardır. Son zamanlar 
nəticəsiz çağırışların çoxluğu lap 
çox müşahidə edilir. Yeni yaşayış 
məntəqələrinin salınması, ünvansız 
yaşayış məskənlərinin olması, 
nəqliyyat vasitələrinin sıxlığı ilə 
müşahidə olunan tıxaclar, yol hərəkəti 
iştirakçılarının ambulanslara yol 
verməməsi, çağırışların həddindən çox 
olması ilə müşahidə edilən hallarda da 
gecikmələrin olması qaçılmazdır”. 

KÖHNƏ AVTOMOBILLƏR, LAZIMSIZ 
ÇAĞIRIŞLAR, TIXACLAR...

İ.Hüseynli deyir ki, ambulansların 
sayını artırmaqla yanaşı, xarici 
təcrübədən istifadə etmək, 
mütəxəssisləri kurslara 
göndərmək vacibdir: 
“Məsələn, Türkiyə 
təcrübəsində “Acil 
xidmət” çox yaxşı 
təşkil olunub. 
Bu sahədə 
ikinci problem 
isə Bakının 
meqapolisə 
çevrilməsi, 

küçələrdə nəqliyyat sıxlığının 
çoxalmasıdır. Tıxaclarda ambulansların 
gecikməsi səbəbindən kifayət qədər 
xəstənin həyatı risk altında olur. 

Ümumiləşdirsək, Azərbaycanda 
təcili tibbi yardım 
xidmətinin yetərsizliyinin 
və əlçatmazlığının səbəbi 

bu istiqamətdə kadr 
potensialının zəifliyi, 

xüsusi təchiz 
olunmuş nəqliyyat 
vasitələrinin az 
olması, xüsusilə 
də regionlarda, 
ümumiyyətlə, 

köhnə avtomobillərdən istifadə olunması, 
ehtiyac olmayan çağırışların çoxluğu və 
tıxaclardır”.
CAN QURTARAN ZOLAQLAR

Tıxac problemi ilə bağlı yol 
infrastrukturu üzrə mütəxəssis Yasin 
Mustafayev deyir ki, hazırda ictimai 
nəqliyyat üçün çəkilən zolaqlar bu 
baxımdan işimizə yarayır: “Yəni bu 
zolaqlar ictimai nəqliyyat üçün nə qədər 
vacibdirsə, bir o qədər də operativ 
nəqliyyat vasitələri üçün əhəmiyyətlidir. 
Ona görə də biz hər zaman vurğulayırıq 
ki, bu zolaqlar kəsilməməli, davamlı 
olmalı, şəhərin hər bir yerində təşkil 
edilməlidir”.

Sosial məsələlər üzrə 
ekspert İlqar Hüseynli deyir ki, 
problemin əsas səbəbi odur ki, 
vətəndaşlar ilkin tibbi yardımla 
təcili tibbi yardım arasındakı 
fərqi bilmirlər: “Bəzən elə 
simptomatik durumlar yaranır 
ki, orada təcili tibbi yardım 
briqadasını çağırmağa ehtiyac 
yoxdur. Xəstənin vəziyyətini 
stabilləşdirib, xəstəxanaya 
aparmaq olar. Əfsuslar olsun 
ki, məhz bu səbəblərdən 
çağırışların sayı kifayət qədər 
çox olur. Həqiqətən də, 
belə hallarda ehtiyacı olana 
bəzən çatmaq olmur. İcbari 
tibbi sığorta sistemi tətbiq 

olunduqdan sonra bu proses 
daha da dərinləşib. Buna görə 
də ciddi ambulans çatışmazlığı 
problemi yaşayırıq. Əslində, 
təcili tibbi yardım sistemi 
mərkəzləşdirildikdən sonra, 
ölkəyə əlavə 100 ədəd xüsusi 
təchiz olunmuş 
ambulans 
gətirildi. 
Təəssüflər 
olsun ki, bu 
100 ambulans 
da azdır”.

TƏCTƏCiiLLii T TiiBBBBii YARDIM  YARDIM 
TƏCTƏCiiLLii OLMAYANDA  OLMAYANDA 

Müşfiq Müşfiq 
MəmmədliMəmmədli

TƏCTƏCiiLLii T TiiBBBBii YARDIM  YARDIM 
TƏCTƏCiiLLii OLMAYANDA  OLMAYANDA 

Bura balıqçılar, 
dalğıclar və 
nizə ilə balıq 

ovlamaq 
istəyənlər üçün 

cənnətdir. 
Xüsusi 

avadanlıq 
olmadan 

belə, artıq 
sahildə dənizin 

rəngarəng 
dünyasını 

görmək üçün 
maska və 

şnorkel taxmaq 
kifayətdir.

DƏNIZ MƏHSULU 
APARMAQ QADAĞANDIR

Qırmızı dəniz zəngin sualtı dünyası 
ilə məşhurdur. Dənizin təmiz sularında 
nadir mərcanlar və mindən çox balıq 
növü yaşayır. “Bura balıqçılar, dalğıclar 
və nizə ilə balıq ovlamaq istəyənlər üçün 
cənnətdir. Xüsusi avadanlıq olmadan 
belə, artıq sahildə dənizin rəngarəng 
dünyasını görmək üçün maska və şnorkel 
taxmaq kifayətdir. Burada müxtəlif 
balıqlar, süngərlər, hər rəngli mərcanlar, 
tısbağalar, dəniz kirpiləri və digər ekzotik 
sualtı canlıları görmək mümkündür. Tez-
tez meduza və bəzən zəhərli balıqlara 
da rast gəlmək olar. Sahildə və dənizin 
dibində kəskin mərcanlar təhlükə 
yaradır, buna görə də xüsusi çimərlik 
ayaqqabıları geyinmək daha yaxşıdır”, - 
deyə sahil mühafizəçisi bildirdi. 

Aqaba rifləri müxtəlif mərcanların 
və balıqların yaşadığı həyat və sulu 
çiçəklərlə doludur. Maraqlıdır ki, ağaca 
bənzəyən, böyük dərinliklərdə yaşayan 
nadir qara mərcan ilk dəfə burada Kral 
Hüseynin özü tərəfindən aşkar edilib. 
“İordaniyada Qırmızı dənizdən balıq 
götürmək qadağandır, siz mərcan kəsə 
bilməzsiniz, ümumiyyətlə, özünüzlə heç 
bir dəniz məhsulu götürə bilməzsiniz”, - 
deyə mühafizəçi əlavə etdi. 

ÜZGÜÇÜLÜK MÖVSÜMÜNÜN BAŞA 
ÇATDIĞI ÖLKƏLƏRƏ ALTERNATIV

Müasir İordaniya ölçülü şərq həyatı 
yaşayır. İordaniyalılar turistlərin 
gəlişindən məmnundurlar. Buna görə 
də ənənəvi ərəb qonaqpərvərliyi və 
sadəliyinə hər addımda rast gəlinir. 
Hələlik qonşu dövlətlərin müharibəsi, 
ölkəyə gələn mühacir axını turizmin 
inkişafına da müəyyən əngəllər yaradır. 
Amma yerli turizmçilər optimistdirlər: 
“Payızın və ya qışın sonu səyahət üçün 
ideal vaxtdır. İordaniya sahillərində 
ekskursiya turu üçün ən rahat 
hava oktyabr-noyabr və fevral-iyun 
aylarındadır. Ümumiyyətlə, İordaniyada 
çimərlik tətili üzgüçülük mövsümünün 
artıq başa çatdığı ölkələrə alternativdir. 
Daha bir neçə üstünlük: hava limanı 
yaxındır, təmiz və şəffaf dəniz, çoxlu 
qədim yerlər var. Qonaqpərvərlik də öz 
yerində...”

TƏRANƏ MƏHƏRRƏMOVA
taranamaharramova@kaspi.az

Qırmızı dəniz Yer kürəsinin ən isti dənizidir. Özəlliyi 
ondan ibarətdir ki, bu dənizə bir dənə də olsun çay 

axmır. Buna görə də Qırmızı dənizdəki su çox təmizdir.

“SUALTI DUNYANIN YEDD“SUALTI DUNYANIN YEDDii  
MOCUZƏSMOCUZƏSii”NDƏN B”NDƏN BiiRRii

“SUALTI DUNYANIN YEDDi 
MOCUZƏSi”NDƏN BiRi

Qırmızı dəniz İordaniya, 
Misir, Sudan, Efiopiya, 
Eritreya, Səudiyyə 

Ərəbistanı, Yəmən və İsrail  
sahillərini yuyur. İordaniya 
üzrə Qırmızı dəniz sahil xətti 
cəmi 27 km-dir. Bununla 
belə, krallıq bu kiçik ərazidən 
maksimum yararlanır. Ərazi 
həm də İordaniya Krallığının 
dünya okeanına çıxışını 
təmin edir. 

Məhz bu nöqtə 
dünyanın ən gözəl sualtı 
yerlərindən biri hesab 
olunur. İndiyə qədər alimlər, 
coğrafiyaçılar və Qırmızı 
dənizin tədqiqatçıları 
onun niyə “Qırmızı dəniz” 
adlandırılması barədə 
mübahisə edirlər. Lakin bu, 
turistlərə Qırmızı dənizin 
gözəl mif və əfsanələrindən 
həzz almağa mane olmur...

Tədqiqatçıların fikrincə, 
Qırmızı dəniz bu adı çox 
miqdarda suyu qırmızı 
rəngə boyayan yosunlarına 
görə alıb. Başqa bir elmi 
nəzəriyyədə deyilir ki, suya 
qırmızı rəng verən çoxlu 
sayda mərcan qayalarına 
görə dəniz “Qırmızı”dır. 
Romantik versiya isə daha 
maraqlıdır: dəniz, sevdiyi 
qıza sevgisini bildirən bir 
gənc tərəfindən səpələnmiş 
milyonlarla qırmızı qızılgülün 
ləçəkləri səbəbindən 
qırmızı olub. Üfüqdə parlaq 
qırmızı olan dənizi görən 
qız təklifi qiymətləndirib və 
şahzadəsinin ardınca uzaq bir 
ölkəyə gedib. 

Maraqlıdır ki, Misir 
sakinləri bu su hövzəsini 
“Yaşıl dəniz” adlandırırlar.

YER KÜRƏSININ 
ƏN ISTI DƏNIZI

Qırmızı dəniz haqlı 
olaraq “Sualtı dünyanın 

yeddi möcüzəsi” siyahısında 
yer tutur. Hələ 1989-cu 
ildə okeanın mühafizəsi və 
kəşfiyyatına həsr olunmuş 
peşəkar dalğıclar üçün 
CEDAM təşkilatı ilə əlaqəli 
bir qrup alim “Sualtı 
dünyanın yeddi möcüzəsi 
hansılardır?” sualına cavab 
axtararkən bu nəticəyə 
gəliblər.

Qırmızı dəniz tərkibində 
yüksək duz olması ilə yanaşı, 
həm də Yer kürəsinin ən isti 
dənizidir. Qırmızı dənizin 
özəlliyi ondan ibarətdir ki, 
ona bir dənə də olsun çay 
axmır. Buna görə də Qırmızı 
dənizdəki su kristal təmizdir. 
Qışda orta temperatur 21-
23 dərəcə, yayda isə 30 
dərəcəyə çatır. Bütün il boyu 
dənizdə üzmək olur.

DALĞIC TURIZMININ VƏTƏNI
Qırmızı dənizdə tətillər 

İordaniyaya gələn turistlər 
arasında çox populyardır. 
Kristal təmiz sularda hər il 
minlərlə turist suyun altında 
gizlənən dünyanın gözəlliyini 
və zənginliyini müşahidə 
edir. Bir çox turist bu 
xüsusi istiqaməti seçir, 
çünki Qırmızı dənizin 
sularında hətta 
rahat üzgüçülük 
müalicəvi 
təsir göstərir, 
mənzərəli 
təbiət və 
mülayim iqlim 
xoş əyləncəyə 
kömək edir. 

İordaniyanın 
Qırmızı dənizi 
Aqaba şəhərində 
yerləşir. 
Bu, İsraillə 
sərhəddə yerləşən 
şəhərdir. Sahildən 
İsrailin Eylat şəhəri 

görünür. Aqaba körfəzinin 
sahilindəki bayraq dirəyi 
nəhəngliyinə görə Ginnesin 
Rekordlar kitabında yer alıb. 
Hündürlüyünə görə dünyada 
6-cı sayılan bayraq qonşu 
ölkələrdən də yaxşı görünür. 
Az adam bilir ki, 2001-ci 
ildən krallığın bu guşəsi 
xüsusi iqtisadi zonadır. 
Şəhərin infrastrukturu daim 
inkişaf edir və hökumət 
Aqabanı “yeni Dubaya” 
çevirmək niyyətindədir. 
Aqaba körfəzi Qırmızı 
dənizin ekoloji baxımdan ən 
təmiz zonasıdır.

BU SAHILLƏRI ÇOX VAXT 
“SUALTI CƏNNƏT BAĞI” DA 
ADLANIR

Qırmızı dənizin zəngin 
sualtı dünyasına görə şəhər 
sualtı dalğıc həvəskarları 
arasında məşhurdur. 
Bura yeni başlayanlardan 
peşəkarlara qədər - bütün 
səviyyələrdə olan dalğıclar 
üçün uyğundur. 30-a 
yaxın dalğıc sahəsi hər 
zövq və bacarıq səviyyəsi 
üçün imkanlar təklif edir. 
Ayaqlarını islatmadan 
dərin dənizin möcüzələrini 
görmək istəyənlər üçün 
şüşəli qayıq və ya sualtı 
gəzinti də təklif olunur. 
Bundan əlavə, su idmanı 
üçün çoxlu imkanlar, eləcə 
də böyük və maraqlı Dəniz 
Parkı var. Körfəz boyunca 
müxtəlif hotellərə məxsus 
həm pulsuz, həm də pullu 
çimərliklər, onların yaxşı 
inkişaf etmiş infrastrukturu 
var. Şəhərin ətrafı dağlarla 
əhatə olunub. Hündür 
qayalıqlar sayəsində sahil 
küləklərdən qorunur. 
Burada rahat və aktiv tətil, 
həmçinin digər əyləncələr 
üçün ideal şərait var. 



Azərbaycanda avans 
ödənişləri sahəsinə nəzarət 
gücləndirilir.  Bunun 
nəticəsində 2022-ci ilin 
sonuna bu məbləğ 1,1 
milyard manat təşkil 
edirdisə, 2023-cü ilin 
sonuna 900 milyon manata 
düşüb. “Report” xəbər verir 
ki, bunu maliyyə naziri 
Samir Şərifov Milli Məclisin 
plenar iclasında “2024-
cü il dövlət büdcəsi icrası 
haqqında” qanuna dəyişiklik 
edilməsi ilə bağlı qanun 
layihəsinin müzakirəsi 
zamanı bildirib.

“Artım güc strukturlarının 

hesabına olub, qeyri-güc 
strukturlarında isə azalma 
müşahidə edilir”, - deyə o 
qeyd edib.

S. Şərifovun 
sözlərinə görə, 
2023-cü il 
ərzində 
büdcə 
təşkilatları 
tərəfindən 
3,19 milyard 
manat 
məbləğində 
yenidən avans 
ödənişləri edilib və 
eyni zamanda 1,8 
milyard manatlıq 

avanslar bağlanılıb: 
“Bağlanmış avansların 1,126 
milyard manatı və ya 62%-
i bundan əvvəlki illərdə 
verilən avans məbləğlərdir. 

Bu il yanvarın 1-nə qalıq 
avans məbləği isə 580 
milyon manat təşkil edib”.

Nazir əlavə edib ki, bu ilin 
əvvəlinə avans ödənişlərin 
həcmi 4,4 milyard manata 
qədər artıb: “Bu məbləğin 
78,8%-i güc strukturlarının 

payına düşüb. Bu da 
başa düşüləndir: 
malların, 
sursatların 
alınması, istehsal 

edilməsi üçün 
uzunmüddətli 

müqavilələr 
bağlamaq 

məcburiyyətindəyik”.

“Nar” Alman-Azərbaycan 
Xarici Ticarət Palatasının 
(AHK Azərbaycan) 2 iyunda 
keçirilən tədbirində rəsmi 
telekommunikasiya tərəfdaşı 
kimi iştirak edib. Mərasim 
ölkə daxilində fəaliyyət 
göstərən müxtəlif sektorlardan 
olan özəl şirkətlərin və 
dövlət qurumlarının 
nümayəndələrini bir araya 
gətirib. 
Tədbirdə şəbəkələşmə, 
əməkdaşlıq və yenilikçi 
ideyaların mübadiləsi üçün 
əhəmiyyətli platforma 
imkanları təqdim edilib. 
Kiçik və orta bizneslərin 
böyüməsini və səmərəliliyini 
dəstəkləmək üçün  “Nar”  
xüsusi olaraq hazırlanmış 
telekommunikasiya həllərini 
nümayiş etdirib. Bu həllər 
“Nar”ın biznesləri sərfəli 
xidmətlərlə təmin etmək 
öhdəliyinin bir hissəsidir.
Tədbirdə fəxri qonaq qismində 
çıxış edən “Nar”ın baş icraçı 
direktoru Qunnar Panke AHK 
Azərbaycan ilə əməkdaşlıqdan 
məmnunluğunu vurğulayaraq 
bildirib: “Telekommunikasiya 
sahəsində müxtəlif ehtiyaclara 
uyğun xidmətləri sərfəlilik 
strategiyamıza əsasən 
formalaşdırırıq. Xidmət və 
məhsullarımız müştərilərimizə 
ünsiyyəti hər zaman daha 
yaxın edir. Çünki “Nar” sənə 
ən yaxındır”. 
AHK Azərbaycan 2012-
ci ildən etibarən Alman 
iqtisadiyyatının Azərbaycanda 
rəsmi nümayəndəliyi olaraq 
şirkətlərə bazar və biznes 
araşdırmaları ilə bağlı 
məlumat və dəstək verir. 
180-dən çox üzv şirkəti ilə 
AHK Azərbaycan Avropanın 
Azərbaycandakı ən güclü 
iqtisadi assosiasiyasıdır. 
“Nar”ın AHK Azərbaycan ilə 
əməkdaşlığının əsas məqsədi 
ölkənin biznes mühitinin 
inkişafına dəstək olmaqdır.
Hazırda 2,2 milyon abunəçiyə 
yüksək keyfiyyətli rabitə 
xidmətləri göstərən “Nar” 
son 5 ildə Müştəri Loyallığı 
İndeksinə görə ölkədə lider 
mobil operatordur. Mobil 
operator müştəriyönümlülük 
strategiyasına sadiq qalaraq 
sərfəli qiymət qarşılığında 
üstün xidmət təqdim edir.

A zərbaycan Dövlət Neft 
Şirkəti (SOCAR) 2025-
ci ilin sonuna kimi 

BP və “Azərbaycan İnvestisiya 
Şirkəti” ASC ilə birlikdə Cəbrayıl 
rayonunda gücü 240 MVt 
olan “Şəfəq” Günəş Elektrik 
Stansiyasının (GES) tikintisi 
layihəsini həyata keçirməyi 
planlaşdırır. “Report” xəbər 
verir ki, bunu SOCAR-ın vitse-
prezidenti Ziba Mustafayeva 
Bakı Enerji Forumunun II 
günündə deyib.

NÖVBƏTI LAYIHƏLƏR  
HANSI OLACAQ?

Onun sözlərinə görə, 
SOCAR enerji səmərəliliyi, 
dekarbonizasiya və dayanıqlı 
inkişaf kimi məsələlərdə fəal 
iştirak edir: “Bundan başqa, 
biz metan emissiyalarının 
azaldılması ilə bağlı layihələr 
həyata keçiririk. Geotermal 
enerji və “mavi hidrogen” ilə 
bağlı layihələr növbəti sırada 
dayanır. Üstəlik, biz Birləşmiş 
Ərəb Əmirliklərinin “Masdar” 
şirkəti ilə bərpa olunan enerji 
zavodlarının tikintisinə dair 
müqavilələr imzalamışıq”.

“Nar” AHK 
Azərbaycanın 
tədbirində  
tərəfdaş olub 

SOCAR ƏMƏLiYYAT  
MODELiNi YENiLƏYiB

SOCAR 
2025-ci ilin 

sonuna 
kimi 

Cəbrayıl 
rayonunda 

gücü 240 
MVt olan 

“Şəfəq” 
Günəş 

Elektrik 
Stansi-
yasının 
tikintisi 

layihəsini 
həyata 

keçirməyi 
planlaşdırır. 

Geotermal 
enerji 

və “mavi 
hidrogen” 

layihələr 
növbəti 

dayanır.

Avans ödənişlərinə nəzarət gücləndirilir

Z.Mustafayeva təmsil 
etdiyi qurumda gender 
bərabərliyindən də danışıb. 
Bildirib ki, SOCAR gender 
bərabərliyinə xüsusi diqqət 
ayırır. Onun sözlərinə görə, 
Azərbaycanda hər zaman 
sənaye sahəsində çalışan 
bəylərin sayı xanımlardan 
çox olub: “MDB ölkələrində 
də belə olub. Üç il əvvəllə 
müqayisədə bu gün 
artıq SOCAR-da çalışan 
qadınların sayında xeyli 
artım var”.

Z.Mustafayeva qeyd edib 
ki, son illər SOCAR-ın gənc 
nəsil üçün proqramları 
mövcuddur: “Ötən illər 
ərzində bu proqramlar 
həyata keçirilərək qadınların 
işə götürülmə imkanları 
artıb”.

SOCAR rəsmisi 
vurğulayıb ki, Bakı Ali Neft 
Məktəbindən də son illər 
xanım məzunların sayında 
böyük irəliləyişlər var.

DÜNYANIN 20-DƏN ÇOX 
ÖLKƏSINDƏ FƏALIYYƏT GÖSTƏRIR

Vitse-prezident əlavə edib ki, 
SOCAR insan kapitalının inkişafı 
üzrə layihələr də həyata keçirir. 
“Hazırda SOCAR dünyanın 
20-dən çox ölkəsində fəaliyyət 
göstərir, şirkətin işçilərinin sayı 
70 mini ötür”. Z. Mustafayeva 
xatırladıb ki, SOCAR 2035-ci ilə 
qədər korporativ strategiyanı 
təsdiqləyib: “Biz həmçinin 2030-
cu ilə qədər kəşfiyyat və hasilat 
zamanı xalis sıfır emissiyaya və 
sıfıra yaxın metan emissiyasına 
nail olmaq öhdəliyi götürmüşük. 
Bunlar sadəcə öhdəliklər deyil, 
artıq həyata keçirilən biznes 
planlarına və fəaliyyətlərinə 
çevrilir”.

Vitse-prezident qeyd edib ki, 
“Boston Consulting Group” ilə 
əməkdaşlıq çərçivəsində SOCAR 
əməliyyat modelini yeniləyib və 
bunu qarşıya qoyulan vəzifələrin 
və prioritetlərin həlli üçün daha 
münasib edib: “Bu modelin 
mühüm xüsusiyyətlərindən biri 
enerji keçidi və dekarbonizasiya 
ekologiyası seqmentinin tətbiqidir. 
Bu, sadəcə ayrı bir struktur deyil, 
biznesimizin vacib hissəsidir”.

ŞIRKƏTDƏ ÇALIŞAN 
QADINLARIN SAYI ARTIR

Bəstəkar Telman Hacıyevin yazıb-yaratdığı mahnılar illər keçsə də, efirlərdən 
düşmür, ahəngi qulaqlardadır. Bəstəkarın adı az-az xatırlansa da, mahnıları 

könüllərdə zamanın möhtəşəmliyini poza bilməyəcəyi bir abidə ucaldıb.

A bşeron nəğməsi”, 
“Arazım”, “Lalələr”,  
“Bənövşə bəndə 

düşə”, Əlvida”, 
“Göygöl”, “Gözəl 
dünya”, “Dağlar 
qızı”, “Qonşu 
olmaq istəmirəm”, 
“Sənin üçün”, 
“Tələbəlik illəri”, 
“Ellər gözəli”, “Ay 
dərdim, dərmanım”... 
Bu neçə-neçə ürəyə 
yatan, ruha və qəlbə 
toxunan, könüllərə 
axan mahnıları 
kim eşitməyib ki... 
Bəstəkar Telman Hacıyevin 
yazıb-yaratdığı bu mahnılar illər 
keçsə də, nə efirdən düşür, nə 
də ahəngi qulaqlardan silinir. 
Bəstəkarın adı az-az xatırlansa 
da, mahnıları könüllərdə zamanın 
möhtəşəmliyini poza bilməyəcəyi 
bir abidə ucaldıb. Telman Hacıyev 
200-dən çox bədii və sənədli 
filmə, həmçinin çoxsaylı televiziya 
və radio verilişlərinə musiqi 
bəstələyib, kompozisiyalar yazıb. 

Dövlət Televiziya 
və Radio Komitəsində, 
Bəstəkarlar İttifaqında, Dövlət 
Filarmoniyasında, “Tənqid-
Təbliğ” Teatrında və s. yaradıcılıq 
məkanlarında müxtəlif 
vəzifələrdə çalışmaqla bərabər, 
insanlara mahnı töhfələrini də 
əksiltməyib. Ünlü söz adamları, 
görkəmli müğənnilərlə işləməsi 
isə yaratdığı əsərlərin dəyərini 
daha da artırıb.  

9 iyun sevilən bəstəkar, 
Azərbaycan SSR Əməkdar 
incəsənət xadimi Telman 
Hacıyevin doğum günüdür. 
Onunla işbirliyində olan şairlər, 
müğənnilər deyirlər ki, bəstəkarın 
yazdığı əsərlər içərisində mahnı 
yaradıcılığı daha zirvədə dayanır. 

“GEDIRƏM 
ATA-ANAMIN YANINA...”

Xalq şairi Baba Vəziroğlu 
Telman Hacıyevi Azərbaycan 
bəstəkarlıq məktəbinin 
mahnı janrında ən parlaq 
nümayəndələrindən biri 
hesab edir: “O, 1950-ci illərin 
sonu, 60-cı illərin əvvəli 
bizim mədəniyyətimizə gələn 
bəstəkardır. İlk mahnılarından 

biri “Lalələr”dir. Bu mahnı 
Gəncə, Azərbaycan təbiəti 
haqqında himnə çevrilib. Görün, 
bu mahnını hansı korifeylər 
oxuyub? Zeynəb Xanlarova, 
Rəşid Behbudov... Bu, Yaxın 
Şərqdə, Orta Asiyada, Türkiyədə 
dillər əzbəri olan bir mahnıdır. 
Qızını da o mahnının adı ilə 
“Lalə” adlandırıb. Telman 
Hacıyev tələbəlik illəri ilə bağlı 
məşhur “Tələbə” himnini yazan 
bəstəkardır. O mahnı Bakı 
Dövlət Universitetinin 50 illiyinə 
həsr olunan film üçün yazılıb”. 
B.Vəziroğlu bəstəkarla birlikdə 
50-dən çox mahnı yazdığını 
deyir: “Mən əksər Azərbaycan 
bəstəkarları ilə işləmişəm. 
Amma Telman müəllimlə yaxın 
dost olmuşuq. Səfərlərimiz də, 
günümüz də bir yerdə keçib. 
Baxmayaraq ki, yaş fərqimiz 
vardı, amma dostluğumuz 
tuturdu. Telman müəllim 
çox saf, təmiz insan 
idi. Onda güclü 
yumor hissi 
vardı”. B.Vəziroğlu 
Telman Hacıyevlə 
tanışlığının 
tarixçəsini 
də danışır: 
“Telman 
müəllim 
mənə 

qədər çox şairlərlə işləmişdi. 
Fikrət Qoca, Aslan Aslanov, 
Cabir Novruz, Rəfiq Zəka ilə 
yaxşı işbirliyində idi. Mən onunla 
dost olanda 17 yaşım vardı, 
birinci kursda oxuyurdum. 
Sonradan demək olar ki, mənlə 
işlədi. Onun vasitəsilə ilk 
mahnılarımı yazmışam. Bizim 
üçlükdən ibarət qrupumuz vardı 
- mən, Telman müəllim və Nisə 
Qasımova. Demək olar ki, hər gün 
toplaşırdıq. Gülürdük, danışırdıq 
və hər görüşdən gözəl bir mahnı 
yaranırdı. Mən onun evində 
Polad Bülbüloğlu ilə, Şövkət 

Ələkbərova və digər 
məşhur insanlarla 
tanış olmuşam. 
O, təvazökar 
insan idi. Sənət 

yoldaşlarını 
qabağa 
verir, 

özü 

kölgədə qalırdı”. B.Vəziroğlu deyir 
ki, Telman Hacıyevin Azərbaycan 
televiziyasında musiqi 
siyasətinin formalaşmasında 
böyük əməyi olub: “Telman 
müəllim heç vaxt ara mahnıları, 
bayağı melodiyaları efirə yaxın 
buraxmayıb. “Küçədə yazılan, 
dayanacaqlarda oxunan 
mahnıları bu televiziyaya 
buraxmaq olmaz. Xalqın zövqünü 
korlaya bilmərik”, - deyirdi. 
Müraciət edənləri elə şirin dillə 
yola salırdı ki, heç ruhları da 
incimirdi. Təəssüf ki, indi o cür 
sənət fədailəri yoxdur”.

B.Vəziroğlu “Telman Hacıyev 
həyatdan köçəndə heç 60 yaşı 
yox idi”, - deyə təəssüflə bildirir: 
“Telman müəllim ürəkdən getdi, 
hər şeyi ürəyinə salan adam idi. 
Zahirdə deyib-gülürdü, zarafat 
edirdi. Amma demə hamısını - 
bütün haqsızlığı, ədalətsizliyi, 
cəmiyyətdə gördüyü naqislikləri 
ürəyinə salırmış. Biz onu ata-
anasının yanında dəfn etdik. 
Telman müəllim öz ölümünü 
gülərüzlə qarşılayan adam idi: 
“Gedirəm ata-anamın yanına...” 
dedi”. B.Vəziroğlu duyğulanır: 
“Nə zaman “Lalələr”, “Tələbəlik 
illəri” səslənir, elə bilirəm, 
Telman müəllim zəng edib 
“həəə, necədir, xoşuna 
gəldi?” - deyə soruşacaq: 

“Onun ev telefonunun nömrəsi 
hələ də telefon kitabçamda qalır, 
poza bilmirəm. Həmin evi ailəsi 

çoxdan satıb, başqa yerə 
köçüblər. Ola bilsin ki, o 
telefon da artıq mövcud 

deyil, amma mənim telefon 
kitabçamda həmişə qalacaq”. 

MUSIQI ILƏ DOLU BƏSTƏKAR
“Telman Hacıyev 

Azərbaycan musiqi 
mədəniy-

yətində 
xüsusi yeri olan 
sənətkardır”, 
- deyə Xalq 
artisti Mübariz 
Tağıyev xatırlayır: 
“Telman Hacıyevlə 
televiziyada 
“Vətən” əsəri 
üzərində 

işləmişəm. Onun 
instrumental əsərlərinin 
çoxu nəğməyəbənzər, 

yaddaqalan və 
əlçatandır. O, musiqi 

ilə dolu bir bəstəkar idi. 
Təsadüfi deyil ki, onun “Lalələr” 
mahnısı həm İranda, həm də 
Türkiyədə ifa olunur. Telman 
müəllimin bəstələdiyi mahnılar 
hər zaman yaddaşlarda qalacaq”.

MAHNILARI DAHA MƏŞHUR IDI
Xalq artisti, bəstəkar Faiq 

Sücəddinov həmkarını  çoxşaxəli 
bəstəkar adlandırır: “Telman 
Hacıyevin  instrumental əsərləri 
vardı, filmlərə musiqi yazıb, 
amma onun mahnıları daha 
məşhur idi. Telmanın  mahnıları 
estrada orkestrində ifa olunub. 
Zeynəb Xanlarova, Flora 
Kərimova, Gülağa Məmmədov, 
Şövkət xanım kimi görkəmli 
müğənnilər oxuyub onun 
mahnılarını. Rəşid Behbudovun 
ifasında onun “Lalələr”i dünyanı 
gəzdi. Mən Şimali Kiprdə dərs 
deyəndə aktyor Kamal Sunalın 
oynadığı “Hababam sinifi” adlı 
türk filminə baxdım. Kamal 
Sunal filmdə “Lalələr”i oxuyub. 
Bu, Telman Hacıyevin yazdığı 
“Lalələr” idi.  Onun “Abşeron” 
mahnısını “Qaya” ansamblı, 
“Tələbəlik illəri”ni Elmira 
Rəhimova oxuyurdu. Telman 
Hacıyev duetlər yazırdı, oynaq 
mahnılara yer verirdi. Onun 
gözəl mahnıları həmişə yadıma 
düşür”.

TƏRANƏ MƏHƏRRƏMOVA
taranamaharramova@kaspi.az

“

Fotolar: Photostock.az

“LALƏLƏR”I DÜNYANI 

“LALƏLƏR”I DÜNYANI 
DOLAŞAN BƏSTƏKAR

Azərbaycanda çoxsaylı 
azarkeşləri olan, böyük 
turnirlərdə tərəfkeşlik etməyə 
alışdığımız Türkiyə millisi 
ortabab qrupa düşüb. Komanda 
Portuqaliya, Çexiya və 
Gürcüstanla mübarizədə mərhələ 
adlamağa çalışacaq. Qrupun 
favoriti portuqallar hesab edilir. 
Pireney təmsilçisi heyətinə görə 
ən güclülərdəndir. Onların hər 
mövqe üzrə ulduz futbolçuları 
var. Bu baxımdan Portuqaliyanı 

turnirin favoritləri sırasına da 
əlavə etmək olar. Türkiyə yığması 
üçün portuqallarla görüşdə bir xal 
da yaxşı nəticə hesab olunacaq. 
Lakin Çexiya və Gürcüstanla 
qarşılaşmalarda “ay-ulduzlular” 
favoritdirlər. Vinçentso 
Montellanın 
əlində 
istedadlı 
gənclər və 
təcrübəli 
oyunçu-

lardan ibarət güclü heyət var. 
İtalyan mütəxəssisin gəlişindən 
sonra komandanın oyun 
keyfiyyəti də xeyli artıb. Türkiyə 
həm Çexiyanı, həm debütant 
Gürcüstanı məğlub etmək üçün 
hər şeyə sahibdir.

BIR AYLIQ MÜNHEN
 – BERLIN MARAFONU

Azarkeşlər bir ay ərzində 
51 oyun izləmək imkanına 
sahib olacaqlar. Açılış matçı 
iyunun 14-də Münhenin 
“Alyans Arena” stadionunda 

keçiriləcək. İlk 
görüşdə 

ev sahibi 
Almaniya və 
Şotlandiya 
üz-üzə 

gələcəklər. Final matçı – 
51-ci oyun isə iyulun 14-də 
Berlinin Olimpiya stadionunda 
keçiriləcək. Buna qədər 
turnirdə bir-birindən maraqlı 
qarşılaşmalar olacaq. Hələ 
qrup mərhələsində İspaniya - 
İtaliya, Danimarka - İngiltərə, 
Niderland - Fransa, Türkiyə 
- Portuqaliya, İspaniya - 
Xorvatiya, İtaliya - Xorvatiya 
kimi qarşılaşmalar azarkeşlərin 
zövqünü oxşayacaqlar.

İyunun 14-
də sayca 17-
ci Avropa 
çempionatı 
start götürəcək. 
Yarışa Almaniya 
ev sahibliyi 
edəcək. Üçüncü 
dəfə qitənin ən 
güclü yığmalarına 
qucaq açacaq 
almanlar 
çempionatı 10 
şəhərdə təşkil 
edəcəklər.

Turnir 
Almaniyada 
keçirildiyindən 

ev sahibi yığma 
turnirin qalibi 

olmağa əsas 
iddiaçılardandır. 

Lakin əksər 
mütəxəssislər üçqat 
Avropa çempionlarının 

əvvəlki qüdrətə sahib 
olmadığı düşüncəsində 

həmfikirdirlər. İstənilən 
halda, doğma divarların 

bu işdə onlara kifayət 
qədər kömək olacağına 

şübhə yoxdur. Turniri 
qazanmağa əsas iddiaçılar 

Fransa və İngiltərə yığmaları 
hesab olunur. Fransızlar son 

dünya, ingilislər isə Avropa 
çempionatının finalçısıdırlar. 

Hər iki komandanın heyəti 
ulduzlarla zəngindir. 
Mütəxəssislər hesab edirlər ki, 
finala qədər yolları kəsişməsə, 
həlledici qarşılaşmada məhz 

bu iki yığma üz-üzə gələcəklər. 
Nə Fransa, nə də İngiltərə 
millisinin heyətində hansısa 
mövqe üzrə axsaqlıq tapmaq 
mümkündür.

Son Avropa çempionu İtaliya 
isə əvvəlki əzəmətindən uzaqdır. 
Roberto Mançininin rəhbərliyi 
altında qitənin ən güclüsü adını 
qazanan italyanlar bu dəfə 
Luçano Spaletti ilə uğur əldə 
etməyə çalışacaqlar. Yığma 
Avropa çempionatına vəsiqəni 
çətinliklə son turda əldə edə 
bildi. Heyət əvvəlkindən 
zəifdir, xüsusilə hücum 
xəttində problemlər görünür. 
Üstəlik, İtaliya millisi çox ağır 
qrupa düşüb. Onları İspaniya 
və Xorvatiyaya qarşı ağır 
qarşılaşmalar gözləyir. Hansı 
ki, ispanların adı ümumən 
turnirin ən güclüləri arasında 
çəkilir. Düzdür, onlar Fransa və 
İngiltərə qədər əzəmətli heyətə 
malik deyillər, lakin irəli getmək 
üçün yaxşı resursları var. 

Köhnə qitə”də bir ay 
davam edəcək futbol 
bayramına sayılı günlər 

qalır. İyunun 14-də sayca 17-
ci Avropa çempionatı start 
götürəcək. Yarışa Almaniya ev 
sahibliyi edəcək. Üçüncü dəfə 
qitənin ən güclü yığmalarına 
qucaq açacaq almanlar 
çempionatı 10 şəhərdə təşkil 
edəcəklər. Bunlardan 9-u - Berlin, 
Dortmund, Münhen, Köln, 
Ştutqart, Hamburq, Leypsiq, 
Frankfurt və Gelzenkirxendəki 
stadionlar 2006-cı ildə dünya 
çempionatına da ev sahibliyi 
ediblər. Bu dəfə onlara Düsseldorf 
qoşulub. Turnirin açılış matçı 
Almaniya və Şotlandiya arasında 
keçiriləcək. Avropa çempionatının 
rəsmi topu isə “Football Liebe” 
adlanır. Bu isə alman dilindən 
tərcümədə “futbol sevgisi” 
mənasını verir.

IŞTIRAKÇILAR VƏ 
TURNIRIN FORMATI

Avropa çempionatında qitənin 
ən güclü 24 kollektivi mübarizə 
aparacaq. İştirakçıların Qərbi 

və Şərqi Avropa 
üzrə bölünməsi 
bərabərdir. 12 yığma 
qitənin şərqini, digər 
12-si qərbini təmsil 
edir. İştirakçılar 
arasında bir debütant 
var. Bu, Gürcüstan 
yığmasıdır. Qonşu 
ölkənin komandası 
Millətlər Liqasındakı 
uğurlu çıxışı ilə Avropa 
çempionatına yollanmaq 
hüququ qazanıb. 20 il əvvəl 
sürpriz nəticə ilə Avropanın 
ən güclüsü adını qazanan 
Yunanıstan və heyətində 
ulduz futbolçuları olan Norveç 
turnirdən kənar qalıblar.

24 komanda hərəsində 
dörd kollektiv olmaqla altı 
qrupa bölünüblər. Hər qrupda 
bütün komandalar bir-biri 
ilə oynadıqdan sonra ilk iki 
pilləni tutacaq yığmalar növbəti 
mərhələyə yüksələcəklər. Qrup 
üçüncüləri arasında daha yaxşı 
nəticə göstərən dörd kollektiv də 
qrupdan çıxacaq.

A qrupu: Almaniya, 
Şotlandiya, Macarıstan, 

İsveçrə
B qrupu: İspaniya, 

Xorvatiya, İtaliya, Albaniya
C qrupu: Sloveniya, 

Danimarka, Serbiya, İngiltərə
D qrupu: Polşa, Niderland, 

Avstriya, Fransa
E qrupu: Belçika, 

Slovakiya, Rumıniya, 
Ukrayna

F qrupu: Türkiyə, 
Gürcüstan, 

Portuqaliya, Çexiya

AVROPA 
ÇEMPIONATININ 

QRUPLARI 
AŞAĞIDAKI 

KIMI BÖLÜNÜB:

AVRO-2024 TÜRKIYƏ MILLISI ÜÇÜN FÜRSƏT OLACAQMI?

ƏSAS FAVORITLƏR“

